
Prof. dr. sci. Petra Mandac, Hrvatska, međunarodna stručnjakinja, član Komisije;  

Šefket Turalić, predstavnik privrede i prakse, član Komisije;  

Hajrudin Jupić, student, član i sekretar Komisije   

  
 
Komisija stručnjaka za ocjenu i reviziju kvaliteta i davanje preporuka o akreditaciji visokoškolske ustanove 
Sarajevo School of Science and Technology imenovana je Rješenjem Agencije za razvoj visokog obrazovanja i 
osiguranje kvaliteta broj 05-33-1-680-5/24 od 10.12.2024. godine i Rješenjem o izmjeni Rješenja o imenovanju 
komisije domaćih i međunarodnih stručnjaka koji daju ocjenu i obavljaju reviziju kvaliteta i daju preporuke o 
akreditaciji visokoškolske ustanove Sarajevo School of Science and Technology broj 05-33-1680-15/24 od 
14.02.2025.godine.  
Komisija domaćih i međunarodnih stručnjaka za ocjenjivanje i reviziju kvaliteta i davanje preporuka o 
akreditaciji visokoškolskih ustanova, odnosno njihovih studijskih programa radi u skladu sa Odlukom o 
normama kojima se određuju minimalni standardi u području visokog obrazovanja u Bosni i Hercegovini 
(„Službeni glasnik BiH“, broj: 100/11 i 26/19), Odluke o kriterijima za akreditaciji visokoškolskih ustanova u 
Bosni i Hercegovini („Službeni glasnik BiH, broj 96/16), dokumenata Agencije za razvoj visokog obrazovanja i 
osiguranje kvaliteta Bosne i Hercegovine kojima je uređen postupak akreditacije, kao i propisima Ministarstva 
za obrazovanje, nauku i mlade Kantona Sarajevo kojima je uređen proces osiguranja kvaliteta visokoškolskih 
ustanova i studijskih programa.  

Uvodne napomene  
  
Ovaj izvještaj predstavlja rezultate eksterne evaluacije Sarajevo School of Science and Technology (u daljem 
tekstu Univerzitet SSST) koja je obavljena u martu 2025. godine u postupku treće institucionalne akreditacije.   
Komisija stručnjaka prezentuje svoje mišljenje na osnovu samoevaluacijskog izvještaja i opisuje zatečeno stanje 
tokom akreditacijske posjete na visokoškolskoj ustanovi u skladu sa Odlukom o normama kojima se određuju 
minimalni standardi u području visokog obrazovanja u Bosni i Hercegovini („Službeni glasnik BiH“, broj: 100/11 
i 26/19) i Odlukom o kriterijumima za akreditaciju visokoškolskih ustanova („Službeni glasnik BiH“, broj: 96/16).   
Univerzitet SSST je prvu institucionalnu akreditaciju dobio u junu 2014. godine (Rješenje Ministarstva za 
obrazovanje, nauku i mlade Kantona Sarajevo, broj: 11-05-38-823-4/14 od 20. 06. 2014. godine) na period od 
pet godina. Drugu akreditaciju institucija je dobila u martu 2020. godine (Rješenjem Ministarstva za 
obrazovanje, nauku i mlade Kantona Sarajevo, broj: 11/05-34-4146-4/19 od 12.03.2020. godine) na period od 
pet godina. Izvještaji prethodnih Komisija su dostupni na web stranici Agencije za razvoj visokog obrazovanja i 
osiguranja kvaliteta (https://hea.gov.ba/Content/Read/ssst).   
Univerzitet SSST je blagovremeno podnio zahtjev za institucionalnu akreditaciju, broj: 1903-SSST/24 od 
01.11.2024. godine (zaprimljen 04.11.2024. godine), kao i dopunu zahtjeva za institucionalnu akreditaciju, broj: 
2011-SSST/24 od 11.11.2024. godine (zaprimljen 13.11.2024. godine).  
Univerzitet je počeo sa pripremama za reakreditaciju početkom 2024. godine formiranjem Komisije ua 
provođenje samoevaluacije i izradu samoevaluacijskog izvještaja. Senat Univerziteta je donio Odluku o 
formiranju Komisije za provođenje samoevaluacije i izradu Samoevaluacijskog izvještaja za institucionalnu 
akreditaciju 12.3.2024. godine (broj: 357-SSST/24). Interna evaluacija je okončana u oktobru 2024. godine 
usvajanjem samoevaluacijskog izvještaja na Senat Univerziteta.   
 
 

  

  

https://hea.gov.ba/Content/Read/ssst

1. Komisija   
 

1.1 Sastav  

Komisija stručnjaka je imenovana  Rješenjem Agencije za razvoj visokog obrazovanja i osiguranje kvaliteta broj 
05-33-1-680-5/24 od 10.12.2024. godine i Rješenjem o izmjeni Rješenja o imenovanju komisije domaćih i 
međunarodnih stručnjaka koji daju ocjenu i obavljaju reviziju kvaliteta i daju preporuke o akreditaciji 
visokoškolske ustanove Sarajevo School of Science and Technology broj 05-33-1-680-15/24 od 
14.02.2025.godine, u sastavu:  
  

• Prof. dr. sci. Emina Junuz, predstavnica akademske zajednice BiH - predsjednica Komisije stručnjaka;  

• Prof. dr. sci. Hajrudin Hodžić, predstavnik akademske zajednice BiH, član Komisije; 

• Prof. dr. sci. Petra Mandac, Hrvatska, međunarodna stručnjakinja, član Komisije; 

• Šefket Turalić, predstavnik privrede i prakse, član Komisije; 

• Hajrudin Jupić, student, član i sekretar Komisije.  
 
 

1.2 Zadatak komisije 

Komisija stručnjaka ima zadatak da :   

• izvrši evaluaciju kriterija i indikatora za akreditaciju visokoškolske ustanove u skladu sa Odlukom o 
kriterijima za akreditaciju visokoškolskih ustanova u Bosni i Hercegovini („Službeni glasnik BiH, broj 
96/16);  

• uoči dobre i loše strane visokoškolske ustanove; 

• definiše preporuke za unapređenje visokoškolske ustanove. 

 

1.3 Metod rada  

Procedura rada Komisije stručnjaka obuhvata sljedeće faze:  

• priprema, analiza samoevaluacijskog izvještaja;  

• posjeta Univerzitetu SSST;  

• pisanje Izvještaja Komisije i  

• formiranje mišljenja.  
 
 

1.3.1 Priprema  

Agencija za visoko obrazovanje i osiguranje kvaliteta Bosne i Hercegovine (u daljenjem tekstu Agencija) je 
imenovala koordinatoricu za postupak provedbe reakreditacija Univerziteta SSST, gospođu Jelenu Šantić 
Stefanovsku. Koordinatorica je Komisiji dostavila svu potrebnu dokumentaciju, kreirala zajednički repozitorij 
dokumenata za Komisiju i aktivno sarađivala sa Komisijom tokom procesa pripreme akreditacijske posjete, u 
toko akreditacijske posjete, kao i u toku procesu kreiranja izvještaja komisije.  
Dana, 9.1.2025. godine Koordinatorica je održala online prezezentaciju za članove komisije čiji cilje je bio 
pripremiti Komisiju za provedbu postupka reakreditacije Univerziteta SSST.  
Svi članovi Komisije stručnjaka analizirali su: sadržaj samoevaluacijskog izvještaja i njegovih priloga, sadržaj 
izvještaja prethodne Komisije domaćih i međunarodnih stručnjaka za ocjenjivanje i reviziju kvaliteta i davanje 
preporuka iz 2019. godine 

(https://hea.gov.ba/data/Dokumenti/MigriraniFileoviSSST/Izvje%C5%A1taj%20Komisije%20stru%C4%8Dnjak
a%20-%20Univerzitet%20SSST.pdf) i definirali listu pitanja na koje će tražiti odgovore tokom posjete VŠU, 
zauzeli stav o preliminarnoj ocjeni ispunjenosti kriterija sa argumentima na osnovu podataka iz 
samoevaluacijskog izvještaja, priloga i sadržaja službene Web stranice Univerziteta (https://ssst.edu.ba).   
 
U procesu pripreme, Komisija je održala četiri interna sastanka:   

• online interni sastanak 09.01.2025. godine koji je vodila Koordinatorica, gospođa Jelena Šantić 
Stefanovska, kako bi utvrdila način rada i aktivnosti tokom procesa reakreditacije i posebno tokom 
posjete Univerzitetu SSST i izrade ovog Izvještaja;   

• online interni sastanak 18.2.2025. godine u 14 sati sa ciljem utvrđivanja potrebne dodatne 
dokumentacije koja je zatražena od Univerziteta SSST putem mail-a. Mail sa zahtjevom za uvid u 
dodatnu dokumentaciju je upućen kontakt osobi sa Univerziteta, gospođi Lejli Abdurahmanović, 
21.2.2025. godine u 14 sati i 35 minuta. Na istom sastanku je utvrđena agenda posjete akreditacijske 
komisije Univerzitetu;  

• online interni sastanak 28.2.2025. godine u 14 sati sa ciljem detaljne analize samoevaluacijskog 
izvještaja i utvrđivanja liste pitanja koje će Komisija postaviti tokom posjete Univerzietu SSST; 

• interni pripremni sastanak 03.03.2025. godine koji je vodila Koordinatorica Agencije za visoko 
obrazovanje i osiguranje kvaliteta, sa ciljem detaljnog planiranja toka posjete Univerzitetu SSST. 
Koordinatorica Agencije je tokom sastanka održala prezentaciju sa uputama o profesionalnom 
ponašanju Komisije, kao i prezentaciju sa deltaljnim uputama za rad Komisije tokom akreditacijske 
posjete Univerzitetu SSST.  

  
U mail-u upućenom 21.2.2025. godine od kontakt osobe Univerziteta SSST, gospođe Lejle Abdulrahmanović, 
zatraženi su sljedeći dodatni dokumenti i informacije:  

1. link na Strategiju Univerziteta SSST-a za period 2024. - 2029. godina; 
2. Odluku o usvajanju strategije za period 2024. - 2029. godina; 
3. Odluka o imenovanju tima za Samoevaluaciju za ovu reakreditaciju (nedostaju autori 

samoevaluacijskog izvještaja); 
4. Link na informacije o viziji i misiji SSST-a; 
5. Odluka o usvajanju misije i vizije SSST-a; 
6. Pravilnik/Politika o internom osiguranju kvaliteta (posljednja dostupna verzija je iz 2017. godine. Da li 

je bilo ažuriranja?); 
7. Pravilnik/procedura usvajanja novih studijski programa;  
8. Pravilnik o priznavanju visokoobrazovnih kvalifikacija u svrhu nastavka studija zajedno sa odlukom o 

njegovom usvajanju; 
9. Pravilnik o priznavanju visokoobrazovnih kvalifikacija u svrhu zaposlenja zajedno sa odlukom o 

njegovom usvajanju (ako SSST učestvuje u priznavanju kvalifikacija u svrhu zaposlenja); 
10. Pravilnik o minimalnim uslovima za izboru u akademska zvanja zajedno sa odlukom o njegovom 

usvajanju; 
11. Pravilnik o međunarodnoj mobilnosti; 
12. Pravilnik o priznavanju predmeta, ECTS bodova i ocjena; 
13. Pravilnik o studiranju na svim ciklusima studija; 
14. Procedure osiguravanja planiranih ishoda; 
15. Odluku o usvajanju kriterija za upis novih studenata; 
16. Pravilnike/procedure o radu Vijeća za rodnu ravnopravnost, te odluku o formiranju navedenog vijeća; 

 
Tražena dokumentacija je dostavljena Komisiji prvi dan posjete, 4.3.2025. godine. Komisija je navedenu 
dokumentaciju analizirala tokom posjete i koristila za utvrđivanje procesa rada Univerziteta, što je navedeno i 
u sadržaju ovog izvještaja. 
 

https://hea.gov.ba/data/Dokumenti/MigriraniFileoviSSST/Izvje%C5%A1taj%20Komisije%20stru%C4%8Dnjaka%20-%20Univerzitet%20SSST.pdf
https://hea.gov.ba/data/Dokumenti/MigriraniFileoviSSST/Izvje%C5%A1taj%20Komisije%20stru%C4%8Dnjaka%20-%20Univerzitet%20SSST.pdf
https://ssst.edu.ba/

Analizirajući sadržaj Odluke Senata o formiranju komisije za provođenje samoevaluacije i izradu 
samoevaluacijskog izvještaja za institucionalnu akreditaciju broj: 357-SSST/24 od 12.3.2024. godine Komisija je 
utvrdila da su u sastavu navedene Komisije nisu zastupljeni predstavnici studenata, predstavnici tržišta rada i 
alumni zajednice.  
 
U toku pripreme za akreditacijsku posjetu Univerzitetu SSST, Komisija je detaljno analizirala samoevaluacijski 
izvještaj, te tokom akreditacijske posjete utvrdila da dostavljeni samoevaluacijski izvještaj daje znatno 
skromniju ocjenu u odnosu na zatečeno stanje tokom posjete akreditacijske komisije.   
  
 

1.3.2 Posjeta visokoškolskoj ustanovi  

U komunikaciji sa kontakt osobom Univerziteta SSST, gospođom Lejlom Abdurahmanović, sekretar Komisije, 
gospodin Hajrudin Jupić, je usaglasio datum posjete Komisije Univerzitetu. Posjeta je obavljena 04.03. i 
05.03.2025. godine po unaprijed usaglašenoj agendi (Aneks 14 – Raspored aktivnosti posjete Univerzitetu 
Sarajevo School of Science and Technolgy).  
U skladu sa agendom, tokom posjete, Komisija je obavila intervjue sa predstavnicima: menadžmenta 
visokoškolske ustanove, tima za samoevaluaciju, akademskog osoblja, studenata, administrativnog osoblja, 
alumni zajednice, predstavnicima poslodavaca, kao i sa bibliotekarom i predstavnikom IT i administrativno-
tehničkog osoblja.  
Komisija je tokom drugog dana posjete imala potrebu da zakaže dodatni intervju sa dekanima organizacionih 
jedinica. Uz saglasnost svih dekana drugog dana posjete je zakazan i obavljen još jedan intervju u svrhu 
preciznog utvrđivanja činjeničnog stanja na organizacionim jedinicama Univerziteta. Dekani svih organizacionih 
jedinica su se odazvali i aktivno sarađivali sa Komisijom.   
Komisija ocjenjuje da su sastanci sa svim zainteresiranim stranama bili organizirani u skladu sa postavljenim 
ciljevima, te da su svi prisutni aktivno učestvovali u radu dajući Komisiji potrebne informacije i slobodno 
izražavajući vlastite stavove i dajući kritički osvrt kada su smatrali da je to potrebno.  
Drugog dana posjete, Komisija je imala priliku posjetiti kampus Univerziteta u svrhu utvrđivanja dostupnosti i 
stanja infrastrukture, materijalnih i drugih resursa Univerziteta.   
 
Tokom posjete članovi Komisije su također održavali više konsultativnih sastanaka bez prisustva predstavnika 
visokoškolske ustanove. Tokom konsultativnih sastanaka u više navrata Komisija je telefonski kontaktirali 
imenovanu Koordinatoricu Agencije, gospođu Jelenu Šantić Stefanovsku, koja je Komisiji pružila potrebnu 
podržku za uspješnu realizaciju akreditacijske posjete.   
 
 

1.3.3 Pisanje izvještaja komisije  

Na osnovu Samoevaluacijskog izvještaja, zatečenog stanja na Univerzitetu, analize dokumentacije, kao i 
informacija dobivenih tokom intervjua sa predstavnicima svih zainteresiranih strana, predsjednik i sekretar 
Komisije su pripremili nacrt Izvještaja koji je upućen ostalim članovima Komisije na komentiranje i 
usaglašavanje. U toku kreiranja ovog izvjetaja Komisija je imala potrebnu podršku Koordinatorice Agencije.  
Nakon što se Komisija usaglasila sa sadržajem izvještaja o utvrđenom stanju na SSST-u, Predsjednica komisije 
je putem mail-a 1.4.2025. godine poslala izvještaj kontakt osobi Univerziteta i ostavila rok od sedam dana za 
dostavljanje eventualnih komentara na dostavljeni izvještaj. Gospođa Lejla Abdulrahmanović, kontakt osoba 
Univerziteta, je potvrdila prijem mail-a 2.4.2025. godine u 10 sati i 21 minutu. Univerzitet SSST nije dostavio 
komentare na Izvještaj Komisije stručnjaka o utvrđenom stanju, te je zaključeno da je sadržaj izvještaja 
korektan.  

1.3.4 Formiranje mišljenja  

Komisija je ocijenila ispunjenost svakog od deset kriterija za akreditaciju opisnom ocjenom u skladu sa Odlukom 
o normama kojima se određuju minimalni standardi u području visokog obrazovanja u Bosni i Hercegovini 
(„Službeni glasnik Bosne i Hercegovine“, broj 100/11i 26/19).  
Procjenu nivoa ispunjenosti pripadajućih podkriterija za svaki kriterij Komisija je uradila u skladu s 
dokumentom Agencije „Metodologija pisanja izvještaja komisije stručnjaka“. Za ocjenu kriterija i podkriterija 
korištene su sljedeće opisne ocjene:  

• potpuno ispunjen, 

• znatno ispunjen, 

• djelimično ispunjen i  

• neispunjen. 
 

Komisija stručnjaka je 22.4.2025. godine sa početkom u 14 sati održala online sastanak na kojem su utvrđene 
konačne ocjene ispunjenosti kriterija. U toku sastanka za utvrđivanje konačne ocjene ispunjenosti kriterija 
Komisija je kontaktirala Koordinatoricu Agencije i zatražila dodatno pojašnjenje o formiranju konačne ocjene 
svakog kriterija na osnovu ocjena njegovih podkriterija.   
Svi kriteriji su ocjenjeni kao potpuno ili znatno ispunjeni, te Komisija smatra  da Univerzitet  SSST zadovoljava 
uvjete za institucionalnu akreditaciju. Ocjene o ispunjenosti kriterija za institucionalnu akreditaciju Komisija 
je donijela koncenzusom.  

2. Izvještaj   
 

2.1 Opšte informacije o visokoškolskoj ustanovi  

U tabeli 1 je dat prikaz opštih informacija o Univerzitetu SSST.  
  

  
Naziv, adresa i e –mail institucije  
  

Univerzitet Sarajevo School of Science and Technology 
Hrasnička cesta 3a  
Ilidža, Sarajevo;   
admissions@ssst.edu.ba   

Internet adresa   www.ssst.edu.ba   

  
Naziv, broj i datum akta o osnivanju  
  

Odluka o osnivanju Univerzitet Sarajevska škola za nauku i 
tehnologiju, broj: 0PU-705/2008 od 15. 05. 2008. godine  
1-1/0525.07.2005.godina  

Poresko-identifikacioni broj 
4201405180006  

Ime, prezime i adresa (naziv i sjedište 
osnivača)  

Akademik prof.dr.sc Ejup Ganić  
Koševo 42,  
71000 Sarajevo  

Broj i datum odluke o imenovan ovlaštenog 
za zastupanje  

 

Broj i datum dozvole za rad visokoškolske  
ustanove  

Univerzitet obavlja djelatnost visokog obrazovanja iz licenciranih  
studijskih programa na osnovu: Odluke Vlade Kantona Sarajevo 
broj: 02-05-20883-1/03 od 23. 10. 2003. godine, Rješenja o 
ispunjavanju uslova za početak rada - dozvola za rad Ministarstva 
obrazovanja i nauke Kantona Sarajevo broj: 11-01-38-7600 od 24.  
04. 2008. godine, Rješenja Ministarstva za obrazovanje i nauku 
Vlade Kantona Sarajevo broj: 11-01-38-27831-6 od 11. 05.  
2012.godine, Rješenja Ministarstva za obrazovanje i nauku Vlade  
Kantona Sarajevo broj: 11-01-38-27831-7 od 11. 05. 2012. godine,  
Rješenja Ministarstva za obrazovanje i nauku Vlade Kantona  
Sarajevo broj: 11-01-38-23099-6/12 od 27. 02. 2013. godine.  
Rješenja Ministarstva za obrazovanje i nauku Vlade Kantona 
Sarajevo broj: 11-05-38-21861-2/14 od 02.09.2014. godine. 
Rješenja Ministarstva za obrazovanje i nauku Vlade Kantona 
Sarajevo broj: 11-05-38-1632-4/17 od 19.07.2017. godine. 
Rješenja Ministarstva za obrazovanje i nauku Vlade Kantona 
Sarajevo broj: 11-05-38-37320-6/17 od 11.06.2018. godine.  
Rješenja Ministarstva za obrazovanje i nauku Vlade Kantona 
Sarajevo broj: 11-05-38-16878-3/19 od 12.07.2019. godine  

Broj i datum dozvole za rad van sjediš N/A 

Kontakt osoba (za posjetu)  Lejla Abdurahmanović, pravni savjetnik i koordinator zaposlenih 
lejla.abdurahmanovic@ssst.edu.ba   

http://www.ssst.edu.ba/

Broj telefona   033-975-027 
033-975-003 

Tabela 1: Opšte informacije o visokoškolskoj ustanovi 

  
Univerzitet SSST je počeo sa radom u oktobru 2004. godine i od početka ima uspostavljenu saradnju sa 
Univerzitetom u Buckinghamu (Velika Britanija).  Kao takav, jedan je od rijetkih univerzitet u Bosni i Hercegovini 
koji svojim diplomantima na većini studijskih programa nudi dvojnu diplomu. Nastavni proces na studijskim 
programima koji rezultiraju dvojnom diplomom osim Agencije za razvoj visokog obrazovanja i osiguranja 
kvaliteta Bosne i Hercegovine, također nadzire Agencija za osiguranje kvaliteta iz Velike Britanije.   
Studij Medicine, Stomatologije, Farmacije i Sarajevske filmske akademije su isključivo predmet akreditacija 
Agencije za razvoj visokog obrazovanja i osiguranja kvaliteta Bosne i Hercegovine.   
Nastavni proces na SSST-u u cijelosti se odvija na engleskom jeziku.   
Univerzitet SSST ima djelotvornu organizacijsku i upravljačku strukturu koja je određena Statutom Univerziteta 
(broj: S-SSST-12/23 od 19.12.2023.). Statut Univerziteta SSST je usvojio Senat na osnovu člana 12. Okvirnog 
zakona o visokom obrazovanju BiH („Službeni glasnik BiH", broj:59/07 i 57/09), člana 56. Zakona o visokom 
obrazovanju („Sl.novine Kantona Sarajevo", broj:36/22), uz prethodno pribavljeno pozitivno mišljenje 
Upravnog odbora Univerziteta Sarajevo School of Science and Technology, broj:UO-7/11/23 od 15.11.2023. 
godine i na osnovu pozitivne ocjene Ministarstva za nauku, visoko obrazovanje i mlade Kantona Sarajevo o 
saglasnosti Statuta Univerziteta SSST sa Zakonom o visokom obrazovanju („Službene novine Kantona Sarajevo", 
broj:36/22), broj:27/03-02-39898-3/23 od 07.12.2023.godine. Univerzitet SSST ima djelotvornu upravljačku 
strukturu koju čine:  

• Upravni odbor,  

• Senat,  

• Rektor,  

• Izvršni direktor,  

• Dekani fakulteta/Akademije,   
 
Senat, također, imenuje i druga stručna i savjetodavna stalna tijela, kao što su:  

• Odbor za nastavni plan i program (broj: 629-SSST/21 od 15.9.2021. godine), 

• Odbor za osiguranje kvaliteta (628-SSST/21 od 15.9.2021. godine),  

• Etički savjet itd.  
Osim navedenih stalnih tijela Senat, Upravni odbor i Rektor mogu imenovati i ad hoc tijela po ukazanoj potrebi.  
Upravni odbor je kolegijalni organ upravljanja odgovoran za poslovanje Univerziteta, dok je Senat Univerziteta 
najviše akademsko tijelo kojeg čine predstavnici akademskog osoblja, odnosno naučno-istraživačkog osoblja 
zaposlenih na Univerzitetu, kao i predstavnici akademskog osoblja zaposlenih u ustanovama koje 
predstavljanju nastavnu bazu, te predstavnici studenata sva tri ciklusa studija. Sastav članova Senata odražava 
ravnopravnu zastupljenost spolova.  
Komisija tokom posjete nije mogla pronaći dokaze o učešću studenata u radu Senata, te je zaključeno da 
studenti ne učestvuju u donošenju odluka Senata.   
 
Objekti Univerziteta SSST uključuju preko 40 učionica, 3 auditorija, 4 središnja unutarnja amfiteatra i 2 vanjska 
amfiteatra, biblioteku, knjižaru i prodavnicu suvenira, IT centar, 4 kompjuterske laboratorije, centar za digitalne 
medije, restoran i kafeteriju, 2 velike terase i heliodrom.  
U suterenu zgrade Univerziteta SSST se nalaze laboratorije Medicinskog, Farmaceutskog i Stomatološkog 
fakulteta koje se koriste za realizaciju nastavnog procesa na navedenim studijskim programima.  
Od 2022. godine u okviru Univerziteta djeluje i privatna poliklinika UniMed opremljena u skladu sa savremenim 
medicinskim i stomatološkim standardima gdje studenti imaju priliku steći praktična iskustva i primijeniti 
stečena znanja u procesu učenja. Navedena  Poliklinika pruža usluge široj zajednici čime unapređuje kvalitetu 

života šire zajednice i dokazuje opredijeljenost transfera kompetencija, znanja i vještina stečenih na 
Univerzitetu široj zajednici i unapređenju okruženja u kojem djeluje.  
 
U sastavu Univerziteta SSST djeluje osam organizacionih jedinica/fakulteta koje izvode više studijskih programa.   
 
Fakultet za kompjuterske nauke  
Svjestan utjecaja računarskih nauka na sve aspekte društva u cijelosti, a u skladu sa potrebama tržišta rada 
Univerzitet izvodi nastavu na više usmjerenja. Pregled usmjerenja Fakulteta za kompjuterske nauke dat je u 
tabeli 2.    
  

Fakultet za kompjuterske nauke   
(Dodiplomski studij)  

 

Studijski program  Dodatno usmjerenje  

Kompjuterske nauke  Elektronika i elektrotehnika  

Kompjuterske nauke  Mašinstvo  

Kompjuterske nauke  Ekonomija  

Kompjuterske nauke  Biznis  

Kompjuterske nauke  Okolinsko inženjerstvo  

Dizajn i razvoj video igara  -  

Tabela 2: Usmjerenja Fakulteta za kompjuterske nauke 

  
Fakultet za informacione sisteme  
Fakultet za informacione sisteme ima višestruku zadaću: izvrsnost u poučavanju, istraživanje i unaprijediti širu 
zajednicu. Fakultet za informacione sisteme na Univerzitetu SSST je fokusiran na tehničku analizu, dizajn 
sistema i aplikacija, pružajući kandidatima kompetencije, znanja i vještine potrebnih za efikasnu analizu, dizajn, 
implementaciju i održavanje informacionih sistema. Pored tema iz oblasti informacionih sistema, nastavni plan 
i program nastoji osposobiti studente za korištenje relevantnih kompetencija, znanja i vještina iz oblasti 
matematike i računarskih formalnih metoda i teorija. Usmjerenja Fakulteta za informacione sisteme su 
prikazana u Tabeli 3.  
  

Fakultet za informacione sisteme  
(Dodiplomski studij)  

 

Studijski program  Dodatno usmjerenje  

Informacioni sistemi  Ekonomija  

Informacioni sistemi  Biznis  

Informacioni sistemi  Okolinsko inženjerstvo  

Tabela 3: Usmjerenja Fakulteta za informacione sisteme 



11 
 

Fakultet za inženjerske nauke  
Fakultet za inženjerske nauke izvodi studijski program koji sadrži kurseve/predmete prirodnih i inženjerskih 
nauka i to iz sljedećih područja: matematika, elektrotehnika i elektronika, mašinstvo, procesno inženjerstvo i 
okolinsko inženjerstvo. U toku treće i četvrte godine, kao i nastavnim planovima i programima kompjuterskih 
nauka i informacionih sistema (osnovni programi), osim kurseva iz inženjerskih i prirodnih nauka studenti mogu 
izabrati jedno od sljedećih usmjerenja:  

• Matematika,  

• Elektrotehnika sa elektronikom,  

• Mašinstvo (Energetika),  

• Procesno inženjerstvo,  

• Okolinsko inženjerstvo i  

• Energetsko inženjerstvo.  
  
Fakultet za ekonomiju  
Univerzitet je svjestan potrebe unapređenja prihoda, bogatstva i blagostanja okruženja u kojem djeluje, te u 
tu svrhu nastoji isporučiti kompetentne pojedince široj zajednici iz oblasti Ekonomskih nauka.   
Ekonomija na Univerzitetu SSST je posebno izazovan smjer koji, usprkos svom interdisciplinarnom pristupu, 
daje studentima praktična znanja iz ekonomije tokom studija dok nudi izvrsne mogućnosti poslije diplomiranja.   
Na Fakultetu za ekonomiju iskazuju svoju opredijeljenost da studentima ponude drugačiji nastavni plan i 
program u odnosu na druge ekonomske fakultet u okruženju, stavljajuči fokus na kompetencije, znanja i 
vještine iz oblasti ekonomije, dok u manjoj mjeri nego ekonomski fakulteti iz okruženja uključuju predmete iz 
oblasti poslovanja. U tabeli 4 je dat prikaz usmjerenja Ekonomskog fakulteta Univerziteta SSST. 
  

Ekonomski fakultet  
(Dodiplomski studij)  

 

Glavni studij  Dodatno usmjerenje  

Ekonomija  Finansije   

Ekonomija  Biznis  

Ekonomija  Informacioni sistemi  

Ekonomija  Diplomatija  

Ekonomija  Međunarodno pravo  

Tabela 4: Usmjerenja Ekonomskog fakulteta 

 
Fakultet za političke nauke i međunarodne odnose  
Studij političkih nauka nastoji studentima dati detaljan uvid u način na koji je oblikovan savremeni svijet kroz 
interakciju umova, kultura i nacija, te nastoji osposobiti studente da kritički i logički ispituju dijelove od kojih je 
sazdana naša civilizacija, razumijevajući kako su nastali globalizacija, demokratija, biznis, nevladine 
organizacije, mediji, međunarodne organizacije, kako djeluju i kako utječu i mijenjaju naš život.  
Nudeći savremenu obuku, znanje i razumijevanje politike, u kombinaciji sa jednostavno prenosivim vještinama 
učenja, program političkih nauka i međunarodnih odnosa na Univerzitetu SSST priprema studente za širok niz 
državnih i međunarodnih karijera kao što su: politički analitičari i savjetnici, diplomate, novinari, tvorci politike, 
profesionalni političari i naučnici.  

Kroz specijalizirane studije i prakse kod međunarodnih, regionalnih i lokalnih organizacija, studij političkih 
nauka/međunarodnih odnosa na Univerzitetu SSST postavlja jake temelje i daljnjem akademskom usavršavanju 
i uspješnoj karijeri u zahtjevnom međunarodnom okruženju.  
 

Fakultet političkih nauka i međunarodnih odnosa  
(Dodiplomski studij)  

Studijski program  Dodatna usmjerenja  

Političke nauke i međunarodni odnosi  Međunarodno pravo  

Političke nauke i međunarodni odnosi  Diplomatija  

Političke nauke i međunarodni odnosi  Multimedija  

Političke nauke i međunarodni odnosi  Ekonomija  

Političke nauke i međunarodni odnosi  EU integracije/Međunarodne organizacije  

Političke nauke i međunarodni odnosi  Javna politika  

Tabela 5: Usmjerenja Fakulteta za političke nauke i međunarodne odnose 

  
Fakultet za strane jezike   
Na Fakultetu za strane jezike izvode se studijski programi engleskog i njemačkog jezika. U okviru ovih studijskih 
programa studenti mogu odabrati jedno od usmjerenja navedenih u tabeli 6.   
  

Fakultet stranih jezika  
(Dodiplomski studij)  

 

Studijski program  Dodatna usmjerenja  

Engleski jezik  Njemački jezik  

Engleski jezik  Diplomatija  

Engleski jezik  Po izboru iz programa dodatnih studija  

Njemački jezik  Engleski jezik  

Njemački jezik  Diplomatija  

Njemački jezik  Po izboru iz programa dodatnih studija  

Tabela 6: Usmjerenja Fakulteta za strane jezike 

Svim studentima Univerziteta je omogućeno da pohađaju kurseve njemačkog jezika na svim nivoima znanja.   

Sarajevska filmska akademija (SFA)  
Od oktobra 2010. godine, Univerzitet SSST pokrenuo je Sarajevsku filmsku akademiju (SFA), filmsku školu u 
Bosni i Hercegovini i jedinu filmsku školu u jugoistočnoj Evropi sa nastavnim planom i programom na engleskom 
jeziku. Sarajevska filmska akademija se fokusira na oblast filmske režije i nudi dodiplomski, postdiplomski i 
doktorski studijski program. Sarajevska filmska akademija zajedno sa Fakultetom kompjuterskih nauka kreirala 
je novi multidisciplinarni dodiplomski studijski program „Dizajn i razvoj video igara“ (engl. Game Design and 
Development), koji je licenciralo 2019. godine resorno Ministarstvo Kantona Sarajevo. Cilj je da novi program 
obrazuje studente koji će razumjeti teorijske i praktične, tehničke i kreativne faktore procesa dizajna i razvoja 
videoigara. SFA je realizovala više od 80 gostujućih predavanja i radionica višestruko nagrađivanih svjetskih 
filmskih umjetnika kao što su Carlos Reygadas, Tilda Swinton, Juliette Binoche, Gus van Sant, Gael Garcia 
Bernal, između ostalih. Ovaj broj gostujućih stranih predavača uveliko doprinosi dosezanju međunarodnih 
kompetencija studenata SFA.   
  
Medicinski fakultet  
Medicinski fakultet Univerziteta nudi studijske programe: Opšta medicina, Stomatologija, Farmacija i 
Zdravstveni studij.  U tabeli 7 je prikazano trajanje svakog od studijskih programa Medicinskog fakulteta.  
  

Medicinski fakultet  
  

 

Studijski program  Trajanje 

Opšta medicina  6 godina (12 semestara)  

Stomatologija  6 godina (12 semestara)  

Farmacija  5 godina (10 semestara)  

Zdravstveni studij  4 godine (8 semestara)  

Tabela 7: Studijski programi Mediscinskog fakulteta  

Medicinski fakultet na svim studijskim programima stavlja fokus na primjenu stečenih znanja kroz praktičnu 
nastavu (značajan broj sati praktične nastave u prostorijama Fakulteta, te u medicinskim, stomatološkim i 
farmaceutskim ustanovama). Univerzitet ima potpisane sporazume ili ugovore o naučno-nastavnoj saradnji sa 
sljedećim medicinskim ustanovama:  

• Sporazum sa  J.U. Klinički centar Univerziteta u Sarajevu;  

• Sporazum sa J.U. Opća bolnica „Prim.dr. Abdulah Nakaš“;  

• Sporazum sa BHAAAS (Bosansko-Američkom Akademijom/Medicinsko odjeljenje); 

• Sporazum sa J.U. „Dom zdravlja Kantona Sarajevo“; 

• Sporazum sa J.U. „Zavod za hitnu medicinsku pomoć Kantona Sarajevo“; 

• Sporazum sa J.U. „Zavod za javno zdravstvo Federacije BiH“;  

• Sporazum sa J.U. „Zavod za javno zdravstvo Kantona Sarajevo“; 

• Sporazum sa J.U. „Zavod za medicinu rada Kantona Sarajevo“; 

• Sporazum sa J.U. Univerzitetski klinički centar Tuzla; 

• Sporazum sa specijalnom bolnicom “Centar za srce BiH” Tuzla; 

• Sporazum sa  J.U. Kantonalna bolnica Zenica; 

• Sporazum sa J.U. Dom zdravlja “Dr. Mustafa Šehović” Tuzla; 

• Sporazum sa medicinskom ustanovom Reumal Fojnica; 

• Sporazum sa J.U. Bolnica Travnik; 

• Sporazum sa J.U. Bolnica Tešanj; 

• Sporazum sa Poliklinikom “Svjetlost” Sarajevo;  

• Ugovor sa “Moja klinika” Sarajevo; 

• Ugovor sa Poliklinikom „UniMed“ Univerziteta SSST; 

• Ugovor sa PZU Poliklinika Atrijum; 

• Sporazum da PZU Ginekološka poliklinika „Korak do života“; 

• Sporazum sa PZU Bahceci Health Services BiH; 

• Sporazum sa “Bosnalijek” d.d. Sarajevo.   
  
Studijski program Farmacija nastoji studentima ponuditi program koji će im omogućiti razumijevanja 
farmaceutskih nauka i njihove primjene u zdravstvu. Sljedeći nastavni plan i program i praktičnu obuku, 
studenti se obučavaju u različitim područjima farmacije: kliničke farmacije, industrijske farmacije do 
ekonomskih aspekata farmacije i naučnih istraživanja. Program traje pet godina sa ukupnim brojem ECTS 
bodova 300. Studenti realiziraju praktičnu nastavu u trećoj, četvrtoj i petoj godini u apotekama. Po okončanju 
studija završeni student stječe diploma magistra farmacije.   
 
Studijski program Stomatologija je jedan od najmlađih na Univerzitetu, ali se brzo pozicionirao kao jedan od 
najbrže rastućih i ambicioznih akademskih programa u ponudi. Pored nastave na engleskom jeziku, program 
uključuje veliki broj sati praktične nastave koju izvode stručnjaci iz prakse iz ove oblasti, sa fokusom na rad u 
malim grupama. Program je klinički fokusiran, sa mentorskim stažiranjem u kliničkim okruženjima i stažiranjem 
koje se nudi studentima već nakon prve godine studija. Također, odjel stomatologije je stalni član Asocijacije za 
stomatološko obrazovanje u Europi, koja pruža mogućnost akademske razmjene studentima i osoblju na 
najboljim stomatološkim fakultetima u Europi.  
 
Naučno-istraživački rad  
Naučno-istraživački rad na Univerzitetu SSST, pored aktivnosti na svakom od fakulteta, odvija se i u SSST 
centrima i institutima sa ciljem jednostavnije realizacije multidisciplinarnih, inovativnih projekata čiji rezultati 
se primjenjuju u industriju i u širu zajednicu općenito.  
Istraživački instituti, kao podorganizacione jedinice, su:  

• Institut za softverski inženjering i informacione tehnologije,  

• Institut za nacionalne resurse; 

• Institut za ekonomska i politička istraživanja; 

• Balkanski Institut za izučavanje konflikata, odgovornosti i pomirenja; 

• Istraživački Centar za energiju i vodu; 

• Digital media centar; 

• Institut za jezik i obuku.  

2.2 Kriteriji za akreditaciju visokoškolskih ustanova  

2.2.1 POLITIKA OSIGURANJA KVALITETA  

Kriterij 2.2.1.1 Visokoškolska ustanova definiše svoju viziju i misiju kojima djelotvorno vodi svoje aktivnosti. 
Vizija i misija su izrađene i revidirane u konsultacijama sa relevantnim zainteresovanim stranama i javno su 
dostupne. 
  
Utvrđeno stanje  
Misija i vizija Univerziteta su dio Strategije razvoja Univerziteta za razdoblje 2024.-2029. godina. Strategiju 
razvoja Univerziteta SSST za razdoblje 2024. – 2029. godina usvojio je Senat Univerziteta (broj: S_0017/24 od 
16.9.2024. godine). Strategija razvoja Univerziteta za razdoblje 2024.-2029. je objavljena na Web stranici 
Univerziteta (https://ssst.edu.ba/assets/files/catalog/1740739712-development-strategy-2024-2029.pdf).  
Misiju i viziju Univerziteta usvojio je Senat i Upravni odbor. U procesu kreiranja misije i vizije bile su uključene 
interne i eksterne zainteresirane strane i obavljene su opsežne konsultacije sa svim ključnim akterima unutar i 
izvan same ustanove. Posebno je vidljiv utjecaj Udruženja privrednika Federacije Bosne i Hercegovine.   
Misija i vizija visokoškolske institucije su realne, provedive, motivirajuće i utječu na kontinuirani proces 
unapređenja Univerziteta. Mehanizmi promjena nisu transparentni iako je evidentno da postoje.   
Visokoškolska institucija u skladu sa vlastitom misijom realizira kvalitetan i pravičan nastavno-naučni proces 
bez jasno vidljive politike osiguranja kvaliteta. Postavljeni ciljevi su konkretni i usklađeni s dostupnim resursima 
i mogućnostima institucije, čime se osigurava njihovo stvarno ostvarivanje. Misija stavlja snažan fokus na 
kvalitativno obrazovanje, unapređenje istraživačkog rada i doprinos društvu, što je od izuzetne važnosti za sve 
zainteresirane strane.  
Motivacija misije je očigledna, jer je usklađena s potrebama studenata i zaposlenih, a istovremeno pruža jasnu 
viziju budućnosti ustanove. Misija je formulirana na jasan i razumljiv način, što omogućava svim članovima 
akademske zajednice da je razumiju i implementiraju. Vizija univerziteta je inovirana i u skladu sa aktualnim 
društvenim izazovima. Misija i vizija je objavljena u okviru strategije razvoja visokoškolske institucije, ali ne i 
lako dostupna na zvaničnoj web stranici Univerziteta.  
 
 
Kriterij 2.2.1.2 Visokoškolska ustanova ima djelotvoran sistem i procedure za provođenje, praćenje i dalji 
razvoj svoje strategije i akcionih planova. Visokoškolska ustanova izrađuje i redovno revidira svoju strategiju, 
u konsultacijama sa svim relevantnim zainteresovanim stranama. Strategija se formalno usvaja i javno je 
dostupna. Ona se odnosi na nastavni proces, istraživački rad/razvoj umjetnosti i doprinos razvoju društva, 
uključujući konkretne i ostvarive strateške ciljeve i aktivnosti visokoškolske ustanove  
  
Utvrđeno stanje  
Odlukom Senata broj: S_0017/24. od 16.9.2024. godine usvojena je Strategije razvoja Univerziteta za razdoblje 
2024.-2029. godina. Izrada Strategije razvoja Univerziteta za razdoblje 2024.-2029. godina nije obuhvatila 
aktivno učešće svih ključnih zainteresiranih aktera, čime se ne osigurava široka zastupljenost interesa i potreba 
različitih grupa unutar i izvan ustanove. Strateški ciljevi su jasni, realni i provedivi, dok indikatori ispunjenosti u 
potpunosti ne odgovaraju svrsi strategije.   
Ciljevi Strategije obuhvataju ključne oblasti, kao što su: unapređenje kvaliteta obrazovanja, razvoj istraživačkih 
aktivnosti, proširenje međunarodne saradnje, poboljšanje infrastrukture i mogućnosti zaposlenja studenata. 
Indikatori provedivosti strateških ciljeva nisu pravilno postavljeni, te se međusobno miješaju tematski. 
Procedure za praćenje realizacije i daljni razvoj strategije nisu jasno vidljive.   
  
Kriterij 2.2.1.3 Visokoškolska ustanova ima formalno definisanu i javno dostupnu politiku i procedure za 
unutrašnje osiguranje kvaliteta, koje obuhvataju i jasne odgovornosti. Te procedure su u skladu sa 
strategijom visokoškolske ustanove.  
  

https://ssst.edu.ba/assets/files/catalog/1740739712-development-strategy-2024-2029.pdf

Utvrđeno stanje  
Univerzitet SSST nije uspjeo uspostaviti jasnu i sveobuhvatnu organizacijsku strukturu za unutrašnje osiguranje 
kvaliteta. Iako postoje odvojeni odjeli i komisije koji se povremeno bave pitanjima kvaliteta, nedostaje 
jedinstvena struktura koja bi koordinirala sve aktivnosti u ovom području. Nedovoljna koordinacija između 
različitih odjela i nedostatak jasne nadležnosti onemogućavaju dosljedno i sistematično praćenje kvaliteta na 
svim nivoima institucije. Ovo dovodi do sporadičnog pristupa u implementaciji politike za osiguranje kvaliteta. 
Politika kvalitete se ne komunicira sa svim zainteresiranim stranama, ni iz samoevaluacijskog izvješća ni pri 
posjeti Komisija nije dobila uvid u istu ili potvrdu o postojanju jednog dokumenta iako se procesi sistema 
kvalitete očigledno odvijaju regularno i neometano. Politika unutrašnjeg osiguravanja kvaliteta u ustanovi nije 
dovoljno inkluzivna. Uključivanje relevantnih aktera, poput nastavnika, studenata, administrativnog osoblja i 
vanjskih stručnjaka, nije dovoljno sistematična. Iako postoje napori da se ovi akteri uključe, proces izrade i 
implementacije politike kvaliteta često nije dovoljno transparentan i nedostaje formaliziran pristup. Studentske 
ankete evaluacije nastavnog procesa i nastavnika redovno se provode u okviru procesa internog osiguranja 
kvaliteta. Ankete studenata su obavezne i ograničavaju određene aktivnosti studenata do završetka ankete što 
nije u skladu sa dobrovoljnim učešćem u procesu internog osiguranja kvaliteta.  
Univeruitet SSST nema uposlenih na poslovima realizacije procesa internog i eksternog osiguranja kvaliteta, 
iako je kultura kvaliteta razvijena i jasno vidljiva na instituciji.   
Komisija je utvrdila da na nivou studijskog programa se radi analiza rezultata studentskih anketa i poduzimaju 
se adekvatne kontrolne mjere u skladu sa rezultatima analize odgovora na studentsku anketu.  
VŠI u sistematizaciji radnih mjesta nema predviđeno radno mjesto za koordinatora za osiguranja kvaliteta.  
U sistematizaciji radnih mjesta uočena je nepodudarnost između zatečenog stanja i dokumenta kao i 
neusklađenost samog tekstualnog i tabličnog dijela dokumenta.    
Zatečena provedba unutarnjeg osiguranja kvaliteta je zadovoljavajuća, ali dovodi i do preopterećenosti osoblja, 
posebno administrativnog osoblje.   
Pravilnik o sistemu osiguranja kvaliteta sadrži tehničke pogreške i nije usklađen u terminologiji.  
Ured za osiguranje kvaliteta nije formiran.  
Zaključno, ustanova nije u potpunosti definisala način na koji će provoditi, pratiti i revidirati politiku unutarnjeg 
osiguranja kvaliteta. Iako postoje pokušaji kreiranja strateških dokumenata i pravilnika, oni nisu u dovoljnoj 
mjeri usklađeni i usmjereni na specifične potrebe ustanove.   
  
 
Kriterij 2.2.1.4 Unutrašnje osiguranje kvaliteta koristi mišljenja unutrašnjih i vanjskih zainteresovanih strana, 
te podatke iz informacionih i sistema za praćenje i evaluacije.  
  
Utvrđeno stanje  
Komunikacija sa zainteresiranim stranama nije sistematizirana, ali evidentno postoji. Uočena je snažna alumni 
zajednica, kao i sprega sa tržištem rada, ali nisu pronađene procedure, kao ni sistematizirani i struktuirani  
načini komunikacije u procesu transfera znanja fakultet - tržište rada ili privreda i obrnuto.   
Akademska zajednica aktivno učestvuje u odgovoru na društvene izazove, ali ne promovira dovoljno rješenja 
koja isporučuje u širu zajednicu. Ulazne informacije sa tržišta rada se koriste u svrhu unapređenja nastavnih 
planova i programa i u okviru istraživačke djelatnosti, ali taj proces nije u potpunosti sistematiziran i 
dokumentiran.  
Evidentna je slaba uključenost studenata u rad različitih komisija pri izradi akata od značaja za VŠU, kao i u 
procesu odlučivanja. Ustanova unapređuje kvalitet nastave putem sistematičnog prikupljanja povratnih 
informacija od studenata i nastavnog osoblja, te u skladu sa rezultatima analize povratnih informacija poduzima 
aktivnosti u svrhu unapređenja kvaliteta.  
Redovne evaluacije nastavnog procesa omogućile su brzo prepoznavanje oblasti koje zahtijevaju poboljšanja, 
što je rezultiralo implementacijom novih metoda i tehnologija u nastavi. Ovaj proces doprinosi kvalitetnijem 
obrazovanju, što je povećalo zadovoljstvo studenata i nastavnika. Visokoškolska ustanova postavila je jasne 
ciljeve za društveni doprinos kroz obrazovanje studenata koji će imati ključnu ulogu u budućem razvoju društva. 
Povezivanje s industrijom, vanjskim partnerima i lokalnom zajednicom omogućilo je studentima da steknu 

relevantna znanja i vještine, čime se  većoj mjeri osposobljavaju za doprinos društvu u cijelosti. Univerzitet je 
prilagodio obrazovne programe potrebama tržišta rada, što je rezultiralo većim interesom poslodavaca za 
diplomirane studente i njihovim bržim zapošljavanjem u struci.  
Evidentno je zadovoljstvo tržišta rada alumni zajednicom Univerziteta SSST, što predstavlja jedan od dokaza 
postojanja internog osiguranja kvaliteta.   
Evidentno je i zadovoljstvo studenata kvalitetom nastavnog procesa i općenito okruženjem za učenje.  
Povratne informacije os studenata prikupljene putem informacionog sistema se koriste u svrhu unapređenja 
kvaliteta.   
   
 
Kriterij 2.2.1.5  Sistem unutrašnjeg osiguranja kvaliteta je usmjeren ka stalnom unapređenju visokoškolske 
ustanove i pruža podršku poboljšanju nastavnog procesa, istraživačkog rada/razvoja umjetnosti, doprinosu 
razvoju društva i upravljačkim i administrativnim procesima. 
  
Utvrđeno stanje  
Na Univerzitetu SSST redovno se rade evaluacijske aktivnosti  ustanove, kao i analiza rezultata evaluacije čiji 
rezultati se koriste za potrebe institucionalnog planiranja i razvoja visokoškolske ustanove. Rezultati 
evaluacijskih aktivnosti pokazuju visok nivo zadovoljstva kvalitetom nastave, administrativne podrške i općeg 
iskustva na instituciji. Ove informacije koriste se za kontinuirano poboljšanje obrazovnih i administrativnih 
usluga. Ustanova je razvila nekoliko novih inicijativa u nastavi i istraživačkom radu, kao što su: online i hibridna 
metoda nastave, te implementacija novih tehnologija za istraživanje i analizu podataka. Ove inovacije 
omogućile su veću fleksibilnost u obrazovanju i povećanje kvaliteta istraživačkog rada.  
Rad stalnog Odbora za osiguranje kvaliteta i peer review proces značajno doprinose kontinuiranom osiguranju 
kvaliteta.   
Komisija je dobila na uvid dokument koji sadrži detaljnu analizu prolaznosti studenata za zimski semestar 
akademske godine 2024/25(https://drive.google.com/file/d/1xEj3I-
CrTD4f5n8G50RbztfAb0rqAxUZ/view?usp=sharing). Dokument sličnog sadržaja se izrađuje za svaki semestar.  
  
 
Kriterij 2.2.1.6  Visokoškolska ustanova ima strategiju za međunarodne aspekte rada koja je usklađena sa 
strategijom ustanove i u kojoj je dat pregled njenih međunarodnih aktivnosti kao što su međunarodni 
projekti, bilateralni sporazumi, zajednički programi, itd.  
  
Utvrđeno stanje  
Iako je u procesu prethodne akreditacije Komisija stručnjaka preporučila, Univerzitet ni u 2025. godini nema 
posebnu strategiju za međunarodnu saradnju i internacionalizaciju, ali je vidljivo da se međunarodna saradnja 
kontinuirano odvija i unapređuje.   
Univerzitet evidentno i kontinuirano realizira međunarodne aktivnosti, te je također priložila popis 
međunarodnih projekata, bilateralnih sporazuma i aktivnosti.   
Ustanova planski razvija svoju međunarodnu suradnju kroz suradnju s partnerskim Univerzitetom u 
Buckinghamu, čime se osigurava dugoročni rast i jačanje njene pozicije na globalnoj obrazovnoj i istraživačkoj 
sceni. Aktivnosti međunarodne suradnje nisu jasno definirane jednim dokumentom, ali su integralni dio šire 
Strategije ustanove, misije i vizije.   
Oblici međunarodne saradnje Univerziteta obuhvataju sljedeće: provodi double degree sa Buckingham 
Univerzitetom, učestvuje u ERASMUS projektima, Horizont projektima itd.  
Rezultati međunarodnih projekata su integrirani u instituciju, održavaju se i u velikoj mjeri su samoodrživi. 
Dokaze o tome smo pronašli na društvenoj mreži istraživača www.researchgate.net i 
https://scholar.google.com/.  Univerzitet ostvaruje širok spektar oblika međunarodne saradnje, koji uključuju 
razmjenu studenata i nastavnog osoblja. Univerzitet SSST je prva visokoškolska ustanova iz Bosne i Hercegovine 
koja je koordinirala jedan HORIZON Europe project: „EDIRE Equality, Diversity, and Inclusion for Research 

https://drive.google.com/file/d/1xEj3I-CrTD4f5n8G50RbztfAb0rqAxUZ/view?usp=sharing
https://drive.google.com/file/d/1xEj3I-CrTD4f5n8G50RbztfAb0rqAxUZ/view?usp=sharing
http://www.researchgate.net/
https://scholar.google.com/

Enhancement“ (Sept 2021- Sept 2024). Dokaz o tome smo pronašli i na zvaničnoj Web stranici Europske 
komisije - https://cordis.europa.eu/project/id/101060145.    
Univerzitet ima razvijene programe za međunarodnu mobilnost studenata i nastavnika, što omogućava učenje 
u različitim obrazovnim i kulturološkim kontekstima. Zajednički istraživački projekti, to jest saradnja u oblasti 
istraživanja obuhvata zajedničke projekte sa univerzitetima i institutima širom svijeta, uključujući evropske i 
međunarodne grantove. Ustanova aktivno učestvuje u međunarodnim istraživačkim inicijativama, kao i u 
organizaciji međunarodnih konferencija i simpozija. Univerzitet je predmet akreditacije i inostranih agencija za 
akreditaciju nastavnih planova i programa, te ima partnerstva sa stranim univerzitetima sa kojima aktivno radi 
na internacionalizaciji kurikuluma. U okviru međunarodne saradnje i implementacije internacionalizacije 
kurikuluma, Univerzitet omogućava studentima pristup globalnim obrazovnim standardima i praksama.   
  
Nisu jasno vidljivi javni pozivi za učešće u projektima razmjene za osoblje i studente, umjesto toga koriste e-
mail oglašavanje poziva za mobilnost osoblja i studenata. Također nisu definirani kriteriji izbora osobe za 
mobilnost. Ipak, treba uzeti u obzir da je na instituciji, a time i na studijskim programima fakulteta, manji broj 
studenata što čini zajednicu studenata i profesora dosta bliskom. Profesori su u kontinuiranoj i gotovo 
personaliziranoj komunikaciji sa studentima i upoznati su sa njihovim studijskim i naučno-istraživačkim 
ambicijama i potencijalima. Shodno tome se raspoređuju i realizuju mobilnosti i saradnje.  
  
Zaključak komisije o ocjeni ispunjenosti kriterija „Politika osiguranja kvaliteta“: ZNATNO ISPUNJEN  
 

visokoškolska ustanova definiše svoju viziju i misiju kojima djelotvorno vodi 
svoje aktivnosti. Vizija i misija su izrađene i revidirane u konsultacijama sa 
relevantnim zainteresovanim stranama i javno su dostupne   

Potpuno 
ispunjen 

Znatno 
ispunjen 

visokoškolska ustanova ima djelotvoran sistem i procedure za provođenje, 
praćenje i dalji razvoj svoje strategije i akcionih planova. Visokoškolska ustanova 
izrađuje i redovno revidira svoju strategiju, u konsultacijama sa svim relevantnim 
zainteresovanim stranama. Strategija se formalno usvaja i javno je dostupna. 
Ona se odnosi na nastavni proces, istraživački rad/razvoj umjetnosti i doprinos 
razvoju društva, uključujući konkretne i ostvarive strateške ciljeve i aktivnosti 
visokoškolske ustanove 

Znatno 
ispunjen 

visokoškolska ustanova ima formalno definisanu i javno dostupnu politiku i 
procedure za unutrašnje osiguranje kvaliteta, koje obuhvataju i jasne 
odgovornosti. Te procedure su u skladu sa strategijom visokoškolske ustanove, 

Djelomično 
ispunjen 

unutrašnje oosiguranje kvaliteta koristi mišljenja unutrašnjih i vanjskih 
zainteresovanih strana, te podatke iz informacionih i sistema za praćenje i 
evaluacije 

Znatno 
ispunjen 

sistem unutrašnjeg osiguranja kvaliteta je usmjeren ka stalnom unapređenju 
visokoškolske ustanove i pruža podršku poboljšanju nastavnog procesa, 
istraživačkog rada/razvoja umjetnosti, doprinosu razvoju društva i upravljačkim 
i administrativnim procesima 

Znatno 
ispunjen 

visokoškolska ustanova ima strategiju za međunarodne aspekte rada koja je 
usklađena sa strategijom ustanove i u kojoj je dat pregled njenih međunarodnih 
aktivnosti kao što su međunarodni projekti, bilateralni sporazumi, zajednički 
programi, itd. 

Znatno 
ispunjen 

Tabela 8: Ocjena ispunjenosti kriterija „Politika osiguranja kvaliteta“ 

 
Preporuke Komisije stručnjaka  

• Misiju, viziju i strategiju razvoja objaviti na vidljivom mjestu zvanične Web stranice visokoškolske 
institucije.   

• Kreirati akcioni plan za realizaciju usvojene strategije razvoja visokoškolske institucije.  

https://cordis.europa.eu/project/id/101060145

• Uspostaviti proces kontinuiranog monitoringa realizacije akcionog plana strategije razvoja 
visokoškolske institucije.   

• Definirati ključne indikatore progresa usklađene sa strateškim ciljevima i jasno podijeliti odgovornosti 
za svaku aktivnost realizacije akcionog plana.   

• Definirati politiku kvaliteta i javno ju komunicirati svim zainteresiranim stranama.  

• Kreirati posebnu strategiju međunarodne saradnje i internacionalizacije koja će biti saglasna sa općom 
strategom visokoškolske institucije. 

• Uspostaviti kontinuirani proces edukacije osoblja i studenata u oblasti osiguranja kvalitete u svrhu 
njihovog uključenja u kontinuirani proces unapređenja kvalitete i osposobljavanja za korištenje 
dokumentima i zakonskog okvira koji se na to odnose.  

• Ankete čiji rezultati se koriste za kontinuirano unapređenje kvalitete ne treba da budu obavezne.  

• Uključiti studente u komisije za izradu akata.  

• Uključiti studente  u proces odlučivanja na visokoškolskoj instituciji (predstavnici studenata treba da 
budu članovi nastavnonaučnih vjeća, Senata i aktivno učestvuju u njihovom radu po svim temama koje 
se odnose na njih i za koje su kompetentni).  

• Angažirati osobu u punom radnom vremenu koja će se baviti problematikom osiguranja kvalitete, s 
posebnim fokusom na izradu dokumentacije iz oblasti osiguranja kvalitete.   

• Unaprijediti interni Pravilnik osiguranja kvaliteta i uskladiti terminologiju.   

• Proces mobilnosti osoblja i studenata učiniti transparentnijim, te jasno definirati medij komuniciranja 
mogućnosti razmjene i neelitističke kriterije za izbor kandidata za mobilnost.  

 

 

2.2.2 IZRADA I ODOBRAVANJE PROGRAMA  

  
Kriterij 2.2.2.1 Visokoškolska ustanova ima uspostavljene procedure za kreiranje i usvajanje studijskih 
programa koje su u skladu sa strategijom visokoškolske ustanove.  
  
Utvrđeno stanje  
Visokoškolska ustanova ima jasno definirane procedure za predlaganje, kreiranje, inoviranje, usvajanje i 
praćenje studijskih programa usklađene sa zakonskim okvirom (Okvirni zakon o visokom obrazovanju u BiH, 
Zakon o visokom obrazovanju Kantona Sarajevo) i internim aktima ustanove (Statut, Strategijom, pravila, 
pravilnici, odluke). Ove procedure su precizno regulirane nizom ključnih dokumenata. Procedure i akti koji 
regulišu kreiranje, inoviranje i usvajanja studijskih programa (Statut, pravilnici itd.) su dostavljeni komisiji te je 
Komisija je analizirala Pravilnik o izmjeni postojećih studijskih programa i nastavnih planova na Univerzitetu 
SSST (broj: S_0258/20 od 18. septembar 2020. godine) i utvrdila njegovu usklađenost sa višim zakonskim 
aktima.  
Pravilnici o postupku usvajanja novih programa, jasno definiraju kako se razvijaju, evaluiraju i usvajaju novi 
studijski programi. Nije jasno vidljivo i dokumentirano aktivno učešće svih zainteresiranih strana u procesu 
kreiranja novih i inoviranju postojećih nastavnih planova i programa, kao i u procesu odlučivanja o istim.  
Postupak izmjene studijskog programa, uvođenje novih nastavnih planova i programa ili nastavnih predmeta, 
kao i postupak njihove revizije pokreće vijeće jednog ili više fakulteta, a konačnu odluku donosi Senat 
institucije, kao i Senat partnerske institucije za double degree programe.  
  
   
Kriterij 2.2.2.2 Visokoškolska ustanova ima uspostavljene procedure kojima osigurava da su planirani ishodi 
učenja i korištenje sistema kredita izraženih kroz ECTS bodove u skladu sa važećim kvalifikacionim okvirom, 
da se primjenjuju na sve studijske programe, te da su predviđene prilike za sticanja znanja i vještina van 
ustanove.  
  



20 
 

Utvrđeno stanje  
Visokoškolska ustanova je razvila i jasno objavila ishode učenja za svaki studijski program, kao i za svaki 
kolegij/predmet. Ovi ishodi učenja su sastavni dio studijskih programa i dostupni su svim studentima putem 
obrazovnih materijala. Procedure osiguranja planiranih ishoda učenja na Univerzitetu SSST (broj: S_005/23 od 
2.2.2023. godine) se provode i osiguravaju da su ishodi učenja jasno definisrani, mjerljivi i relevantni za 
akademske i profesionalne potrebe.  
Univerzitet koristi ECTS sistem u skladu sa važećim kvalifikacijskim okvirom na svim studijskim programima. 
Neformalno i informalno obrazovanje u vidu prakse i učešća na tržištu rada nisu uvijek vrednovani u okviru 
formalnog obrazovanja.  
Studenti se upoznaju na početku studija i na početku svakog semestra sa silabusom predmeta, svim ishodima 
predmeta, metodama evaluacije, kompetencijama, znanjima i vještinama koje će steći po okončanju svakog 
nastavnog predmeta i po završetku studija.   
 
U nastavnom procesu koriste se različite i adekvatne metode poučavanja, te posebno je izražena praktična 
primjena stečenih znanja kako u laboratorijama institucije tako i na tržištu rada. Izraženo je korištenje različitih 
nastavnih metoda koje podstiču studente na aktivno učenje, samostalno razmišljanje, samostalno donošenje 
odluka i preuzimanje odgovornosti za vlastiti akademski razvoj.   
Alociranje ECTS bodova je realno procijenjeno korištenjem standardne metodologije. Dodatni bodovi, te 
kompetencije stečene obavljajući praksu se uvijek ne evidentiraju u dodatku diplomi, niti doprinose ukupno 
stečenom broju ECTS bodova. Komisija je utvrdila da institucija osposobljava studente dodatnim 
kompetencijama koje nisu navedene u nastavnim planovima i programima, niti kao dodatne kompetencije i 
ECTS bodovi.  
Komisija je utvrdila putem dokumentacije i u razgovoru sa osobljem i studentima fakulteta da studenti putem 
saradnje sa realnim sektorom realiziraju značajan broj sati stručne prakse i volontiranja u institucijama i 
firmama iz oblasti studija.  
Stalni Odbor za nastavni plan i program na SSST-u (Odluka broj: 629-SSST/21 od 19.9.2021. godine) svake dvije 
godine provodi postupak provjere, samovrednovanja i ocjenjivanja nastavnih planova i programa Univerziteta. 
U okviru navedenog procesa, a na osnovu analize podataka studentskih anketa, Odbor revidira dodijeljene 
ECTS bodove nastavnim predmetima.  
Svaki semestar na svim fakultetima provodi se “evaluacija od strane jednakih” (engl. peer review). U toku „peer 
review“ procesa revidira se sadržaj svih nastavnih predmeta, metode učenja i poučavanja, metode evaluacije, 
kvaliteta uključenosti studenata, komunikacija između nastavnog osoblja i studenata. Evaluaciju od strane 
jednakih realizira nastavno osoblje. Svi nastavnici i nastavni predmeti su uključeni o ovaj proces.   
U svrhu unapređenja izvedbe nastavnog procesa, nastavnici međusobno evaluiraju nastavni sat promatranog 
kolege i daju preporuke za unapređenje.  
Univerzitet u skladu s Pravilnikom o priznavanju predmeta, ECTS bodova i ocjena (S_004/23 od 2.2.2023. 
godine), Pravilnikom o priznavanju inostranih visokoobrazovnih kvalifikacija u svrhu nastavka studija (S-28/17 
od 1.10.2017. godine), te Pravilnikom o međunarodnoj mobilnosti (S_003/23 od 2.2.2023. godine) radi 
priznavanje ECTS bodova stečenih van Univerziteta.  
  
Zaključak komisije o ocjeni ispunjenosti kriterija „Izrada i odobravanje programa“: POTPUNO ISPUNJEN  

visokoškolska ustanova ima uspostavljene procedure za kreiranje i usvajanje studijskih 
programa koje su u skladu sa strategijom visokoškolske ustanove 

Potpuno 
Ispunjen 

Potpuno 
ispunjen 

visokoškolska ustanova ima uspostavljene procedure kojima osigurava da su planirani 
ishodi učenja i korištenje sistema kredita izraženih kroz ECTS bodove u skladu sa 
važećim kvalifikacionim okvirom, da se primjenjuju na sve studijske programe, te da 
su predviđene prilike za sticanja znanja i vještina van ustanove 

Potpuno 
ispunjen 

Tabela 9: Ocjena ispunjenosti kriterija „Izrada i odobravanje programa“ 

Preporuke Komisije stručnjaka  

• U proces usvajanja novih i revidiranja i inoviranja postojećih nastavnih planova i programa potrebno je 
uključiti sve zainteresirane strane (studente, tržište, alumni organizaciju, poslodavce, itd.)  

• Kreirati i provoditi procedure priznavanja ECTS bodova za obavljenu praksu na tržištu rada, kao i 
procedure za priznavanje informalno i neformalno stečenog znanja.  

  
 

2.2.3 UČENJE, POUČAVANJE I VREDNOVANJE USMJERENI NA STUDENTA   

  
Kriterij 2.2.3.1 Visokoškolska ustanova primjenjuje procedure kojima se garantuje pravičan, transparentan i 
dosljedan način ocjenjivanja studenata i kojima se predviđa mogućnost žalbi studenata. Procedure su 
formalizovane i javno su dostupne. 
  
Utvrđeno stanje  
Univerzitet SSST ima jasno definirane i transparentne procedure za ocjenjivanje studenata, koje su utvrđene u 
skladu sa zakonskim okvirom, kao i internim aktima poput Statuta i Pravila studiranja za prvi ciklus (broj: 
S_10/23 od 27.12.2023. godine), Pravila studiranja za drugi ciklus (S_11/23 od 27.12.2023. godine) i Pravila 
studiranja za treći ciklus (S_12/23 od 27.12.2023. godine).  
Ove procedure su objavljene u svim ostalim relevantnim dokumentima i javno dostupne studentima. Studenti 
tokom intervjua sa Komisijom stručnjaka posebno naglašavaju korisnost “SSST Student book of regulation” i 
ulogu Dekanice studenata.   
Univerzitet provodi kontinuiranu evaluaciju na svim studijskim programima i omogućava studentima stjecanje 
određenog dijela ocjene tokom semestra, na način da studenti tokom semestra mogu steći 50% od ukupnog 
broja neophodnih bodova i 50% na završnom ispitu.   
Osim kontinuirane evaluacije, nastavnik savjetodavac kontinuirano prati napredak studenta i savjetuje 
studenata sa ciljem optimizacije njegovog uspjeha.   
Usvojene procedure za evaluaciju studenata su objektivne i metoda trostrukog ocjenjivanja može predstavljati 
značajno dodatno opterećenje za nastavno osoblje. Rasporedi nastave, ispita i svih drugih aktivnosti su 
dostupni studentu od početka akademske godine.  
Procedure i metode ocjenjivanja u slučaju svih oblika provjere znanja su poznate studentima, a na Univerzitetu 
se primjenjuje trostruki oblik ocjenjivanja, od kojih je jedan međunarodni. Trostruko ocjenjivanje je primjer 
dobre prakse koji osigurava pravednost i transparentnost postupka evaluacije.  
Procedure za žalbe studenata nisu jasno vidljive i dostupne na web stranici, niti u SPACE LMS. Komisija je iz 
razgovora sa studentima došlo do zaključka da studenti nisu dovoljno upoznati s postupkom procesa žalbe.   
  
 
Kriterij 2.2.3.2 Visokoškolska ustanova podstiče aktivan angažman studenata u procesima upravljanja. 
  
Utvrđeno stanje  
Visokoškolska ustanova ima uspostavljene mehanizme za uključivanje studenata u upravljanje institucijom i 
proces osiguravanja kvaliteta, ali postoje određena područja u kojima je potrebno dalje unaprijediti 
transparentnost i efikasnost. Studenti su formalno uključeni u rad upravljačkih tijela i procesa anketiranja, ali 
njihova stvarna uloga u donošenju odluka često ostaje ograničena, a povratne informacije koje se prikupljaju 
od studenata nisu uvijek implementirane. Studenti ne učestvuju uvijek aktivno u procesu upravljanja 
Univerzitetom, niti u sistemu osiguranja kvaliteta, iako akti definiraju njihovo aktivno učešće. Statut 
Univerziteta predviđa da studenti participiraju sa 15% od ukupnog broj članova Senata, a praktično ih je troje 
od ukupno 14 članova Senata, što je više od minimalnog procenta.  
Iako postoje jasno definirani akti koji reguliraju angažman studenata, procedure izbora i njihov rad u tijelima 
za osiguranje kvaliteta, isto se ne provodi aktivno u praksi. Podrška koju Univerzitet pruža studentskim tijelima 
i njihovim predstavnicima u upravljačkim tijelima može biti poboljšana, posebno u smislu komunikacije i bolje 

obuke za predstavnike studenata, kako bi bili bolje pripremljeni za obavljanje svojih funkcija i aktivniji u 
unapređenju obrazovnog procesa.  Studenti samostalno biraju svoje predstavnike godine, ali nisu organizirani 
u Uniju. Također na Univerzitetu djeluju klubovi studenata. Rad studentskih klubova podržava Univerzitet. 
Komisija nije pronašla dokaze o stvarnom učešću studenata u vijećima fakulteta ili Senatu.  
Studenti nisu članovi: Odbora za nastavni plan i program, Komisije za provedbu samoevaluacije, a formalno su 
često izostavljene i ostale zainteresirane strane, npr. alumni, predstavnici poslodavaca isl, iako neformalna 
komunikacija sa alumni zajednicom i poslodavcima evidentno postoji.   
U zaključku, iako visokoškolska ustanova ima formalne strukture koje omogućuju studentima da učestvuju u 
upravljanju i osiguravanju kvaliteta, potrebno je dodatno raditi na unapređenju stvarne implementacije tih 
procesa, kao i na povećanju stvarnog uticaja koji studenti mogu imati na donošenje odluka koje se tiču njihovog 
obrazovanja.  
  
 
Kriterij 2.2.3.3 Visokoškolska ustanova podstiče i osigurava međunarodnu mobilnost studenata i zaposlenih, 
te rukovodi sistemom za širenje njihovih iskustava i primjera dobre prakse.  
  
Utvrđeno stanje  
Visokoškolska ustanova aktivno podstiče i osigurava međunarodnu mobilnost studenata i zaposlenih kroz 
različite inicijative i podršku. Ustanova ima uspostavljene mehanizme za razmjenu iskustava i primjere dobre 
prakse, kao i za povećanje međunarodne saradnje. Ustanova redovno pruža informacije i savjetodavne usluge 
studentima i akademskom osoblju o mogućnostima za studijske boravke i razmjene u inozemstvu. Takođe, 
omogućava financijsku podršku kroz različite programe stipendiranja i razmjena. Ustanova osigurava uslove za 
dolazak gostujućih profesora i studenata, uključujući smještaj, administrativnu pomoć i prilagodbu akademskih 
programa. Takođe, akademsko osoblje ima mogućnost sudjelovati u gostovanjima na stranim univerzitetima, 
čime se omogućava razmjena znanja i iskustava. Ustanova organizira međunarodne akademske događaje koji 
potiču interakciju sa stručnjacima i studentima iz drugih zemalja, čime doprinosi jačanju globalne povezanosti 
i unapređenju obrazovnih standarda. Kroz ove aktivnosti, visokoškolska ustanova doprinosi razvoju 
međunarodne akademske zajednice i obogaćuje obrazovni proces kroz internacionalizaciju.   
Međunarodna mobilnost osoblja i studenata se realizira, institucija radi na unapređenju međunarodne 
saradnje i također podstiče sve učesnike na mobilnost. U toku akreditacijske posjete susreli smo gostujućeg 
profesora i utvrdili da institucija osigurava optimalne uvjete za dolazne mobilnosti. Univerzitet ima razvijenu 
kulturu nulte tolerancija na bilo koji oblik diskriminacije, a posebno na kulturološku diskriminaciju. 
Multikulturalno i višejezično okruženje dodatno doprinosi optimizaciji uvjeta za dolazne mobilnosti. VŠU 
posjeduje  usvojen  Pravilnik  o  međunarodnoj  mobilnosti nastavnika i studenata 
(februar, 2023. godine).  
 
Zaključak komisije o ocjeni ispunjenosti kriterija „Učenje, podučavanje i vrednovanje usmjereni na 
studenta“: POTPUNO ISPUNJEN  
  

visokoškolska ustanova primjenjuje procedure kojima se garantuje pravičan, 
transparentan i dosljedan način ocjenjivanja studenata i kojima se predviđa 
mogućnost žalbi studenata. Procedure su formalizovane i javno su dostupne 

Potpuno 
ispunjen 

Potpuno 
ispunjen 

visokoškolska ustanova podstiče aktivan angažman studenata u procesima 
upravljanja 

Znatno 
ispunjen 

visokoškolska ustanova podstiče i osigurava međunarodnu mobilnost studenata i 
zaposlenih, te rukovodi sistemom za širenje njihovih iskustava i primjera dobre 
prakse 

Potpuno 
ispunjen 

Tabela 10: Ocjena ispunjenosti kriterija „Učenje, podučavanje i vrednovanje usmjereni na studenta“ 

Preporuke Komisije stručnjaka  

• Unaprijediti provedbu procedura žalbe i o tome educirati nastavno osoblje i studente.   

• U proces usvajanja novih i revidiranja postojećih NPP-a potrebno uključiti sve zainteresirane strane 
(studente, tržište, alumni organizaciju, poslodavce, itd.)  

• Aktivno uključiti studente u komisije za nastavni plan i program, komisije za provedbu samoevaluacije, 
te druge komisije koje tretiraju status studenata ili se na njih direktno ili indirektno odnose.  

• Aktivno uključiti studente u proces odlučivanja po svim pitanjima koja na njih direktno ili indirektno 
utječu.  

• Uspostaviti procedure dijeljenja znanja i iskustava stečenih tokom perioda mobilnosti sa svim 
zainteresiranim stranama.   

   
 
 

2.2.4 UPIS I NAPREDOVANJE STUDENATA, PRIZNAVANJE I CERTIFICIRANJE   

Kriterij 2.2.4.1 Visokoškolska ustanova osigurava adekvatne uslove i pruža podršku akademskom 
napredovanju studenata, osiguravajući jednake mogućnosti.  
  
Utvrđeno stanje  
Visokoškolska ustanova pokazuje visoki nivo transparentnosti i dosljednosti u svojim procedurama upisa i 
priznavanja postignuća studenata. Ustanovljeno je kroz intervjue i uvidom u Odluku o kriterijima za prijem 
kandidata/kandidatkinja za upis u prvu godinu studija na Univerzitetu SSST (broj: S_002/23 od 2.2.2023. 
godine) prilikom posjete da Ustanova ima usvojene procedure upisa studenata (sastanci sa zainteresiranim 
stranama, prijemni ispit, potpisivanje Odluka i Izjava), a što je potkrijepljeno primjerima odluka i izjava. Također, 
procedura priznavanja ispita za studente koji su odslušali i položili jedan dio studijskog programa na drugoj VŠI, 
a zatim došli na SSST je poznata i dokazana kroz intervju sa studentom, a zatim i primjerom odlukom koju 
prilaže administrativno osoblje. Priložena odluka je u skladu sa Pravilnikom o priznavanju predmeta, ECTS 
bodova i ocjena, kao i višim zakonskim aktima.  
  
Univerzitet ne praktikuje potpisivanje ugovora o studiranju sa studentima, kojima se jasno definišu prava i 
obaveze strana u procesu studiranja.  
  
Univerzitet prikuplja podatke putem SPACE univerzitetskog informacionog sistema i radi analizu prisustva 
studenata nastavi. Dekani rade analizu prolaznosti studenata po studijskim programima. Dobiveni rezultati se 
diskutuju na vijećima i donose se relevantne odluke za optimizaciju studijskih programa u svrhu optimizacije 
postignuća studenata.   
Nastavnik savjetodavac ima značajnu ulogu i pruža personalizirane planove optimizacije postignuća svakom 
studentu.  
  
Zainteresirane strane su kao prednost Univerziteta istakle relativno mali broj studenata po nastavniku (7,51 
student/nastavnik) što čini zajednicu Univerziteta dosta personaliziranom i međusobnom bliskom. Obilaskom 
Univerziteta može se utvrditi da posjeduju dostatnu infrastrukturu u skladu sa savremenim potrebama, čime 
se studentima pružaju jednake i zadovoljavajuće mogućnosti za usavršavanje. Profesori najčešće svoja 
usavršavanja rade putem međunarodnih projekata. Također, po pitanju različitih ranjivih skupina, institucija 
ima razvijenu svijest i brigu. Sve prostorije su pristupačne svim skupinama, postoje toaleti za osobe sa 
posebnim potrebama, kao i pristupni prilaz u zgradu. Ustanova se zalaže za jednake uvjete za sve studente, bez 
obzira na njihov status ili posebne potrebe, što doprinosi inkluzivnom i ravnopravnom akademskom okruženju.  
  
Studenti pored redovne nastave imaju podršku kroz konsultacije, usmjeravanja za praksu u privredi kroz 
volontiranje u respektabilnim firmama i institucijama, koje često budu preporučene od strane nastavnog 
osoblja. Praksa u privredi nije dio formalnog obrazovanja.  

Kriterij 2.2.4.2 Visokoškolska ustanova ima uspostavljen sistem za priznavanje kvalifikacija i perioda 
studiranja u skladu sa Lisabonskom konvencijom o priznavanju kvalifikacija, te prethodnog učenja. 
  
Utvrđeno stanje   
Univerzitet ima ustanovljen sistem za priznavanje kvalifikacija i perioda studiranja u skladu sa Lisabonskom 
konvencijom. U prilog tome služe izvještaji komisije za priznavanje, Pravilnik o priznavanju inostranih isprava u 
svrhu nastavka obrazovanja, priznavanje predmeta, ECTS bodova i ocjena stečenih tokom perioda razmjene 
itd.  
Na jednom od primjera Komisija se uvjerila u tok procesa priznavanja položenih ispita na drugoj VŠU s ciljem 
nastavka studija na SSST-u.   
Visokoškolska ustanova dosljedno provodi unaprijed utvrđene i objavljene propise koji obuhvaćaju sve faze 
studiranja, uključujući upis, napredovanje kroz studij i priznavanje stečenih kvalifikacija. Procedura je jasno 
definirana i transparentna, te je dostupna svim studentima putem službene web stranice i informativnih 
materijala.  
Univerzitet nema uspostavljene procedure za priznavanje neformalnog i informalnog učenja.    
  
 
Kriterij 2.2.4.3 Visokoškolska ustanova pravovremeno studentima obezbjeđuje potvrdu/uvjerenje o 
diplomiranju, uključujući dodatak diplomi. 
  
Utvrđeno stanje  
Visokoškolska ustanova pravovremeno studentima obezbjeđuje potvrdu/uvjerenje o diplomiranju, uključujući 
dodatak diplomi. Visokoškolska ustanova osigurava institucionalnu dosljednost u priznavanju kvalifikacija. Ovaj 
proces je jasno definiran i provodi se prema međunarodnim standardima i zakonskim okvirom u Bosni i 
Hercegovini i Kantonu Sarajevo, čime se promovira mobilnost studenata i omogućava im lakši prijelaz između 
različitih obrazovnih sistema. Ustanova koristi smjernice i alate za prepoznavanje stečenih kvalifikacija, što 
omogućava studentima da nastave svoje obrazovanje ili karijeru bez nepotrebnih administrativnih prepreka.  
Ustanova također ima usvojenu i dosljedno primjenjuje proceduru za izdavanje uvjerenja/potvrde o 
diplomiranju, kao i diplome i dodatka diplomi. Ovi procesi su transparentni i pravilno regulirani, omogućavajući 
studentima da dobiju odgovarajuće dokumente koji potvrđuju njihov akademski uspjeh.  
Stečene kompetencije na tržištu rada, tokom prakse ili volontiranja nisu evidentirane u dodatak diplomi.  
Član 16 Statuta SSST-a regulira izdavanje dodatka diplomi, a u skladu sa važećim Uputstvom o izdavanju 
Dodatka diplomi.  
 
Zaključak komisije o ocjeni ispunjenosti kriterija „Upis i napredovanje studenata, priznavanje i 
certificiranje“: POTPUNO ISPUNJEN  

visokoškolska ustanova osigurava adekvatne uslove i pruža podršku akademskom 
napredovanju studenata, osiguravajući jednake mogućnosti 

Potpuno 
ispunjen 

Potpuno 
ispunjen 

visokoškolska ustanova ima uspostavljen sistem za priznavanje kvalifikacija i perioda 
studiranja u skladu sa Lisabonskom konvencijom o priznavanju kvalifikacija, te 
prethodnog učenja 

Potpuno 
ispunjen 

visokoškolska ustanova pravovremeno studentima obezbjeđuje potvrdu/uvjerenje o 
diplomiranju, uključujući dodatak diplomi 

Potpuno 
ispunjen 

Tabela 11: Ocjena ispunjenosti kriterija „Upis i napredovanje studenata, priznavanje i certificiranje“ 

  
Preporuke Komisije stručnjaka  

• Na početku svake akademske VŠI treba potpisati ugovor sa svakim studentom. Ugovor treba da jasno 
definira prava i obaveze strana potpisnica tokom naredne akademske godine.  

• Pravilnik o priznavanju predmeta, ECTS bodova i ocjena objaviti na službenoj stranici Univerziteta u 
svrhu unapređenja transparentnosti procesa priznavanja.  

• Obaviti široke konsultacije sa zainteresiranim strana u svrhu kreiranja pravičnog pravilnika o 
priznavanju informalnog i neformalnog znanja.  

• Objaviti na zvaničnoj Web stranici silabuse predmeta za sve nastavne planove sa ishodima učenja u 
svrhu unapređenja transparentnosti procesa priznavanja predmeta, ECTS bodova i ocjena.     

  
 
 

2.2.5 NASTAVNO OSOBLJE   

Kriterij 2.2.5.1 Visokoškolska ustanova zapošljava dovoljan broj akademskog osoblja. 
  
Utvrđeno stanje  
Univerzitet zapošljava 33 nastavnika i 10 saradnika u stalnom radnom odnosu, Spoljnih saradnika je 23. Omjer 
studenata naspram nastavnog osoblja je 7,51, što omogućava praćenje i napredovanje studenata, gotovo 
personalizirano. Tendencija je povećanja broja zaposlenog nenastavnog osoblja, u svrhu optimizacije 
administrativnih procesa i pružanja optimalne administrativne podrške nastavnom osoblju i studentima.  
  
Univerzitet redovno vrši analizu nastavnog osoblja kroz analize studentskih anketa i istorazinsku procjenu što 
je regulirano odgovarajućom dokumentacijom.   
  
Finansijski plan nema uključena namjenska sredstva za usavršavanje nastavnog osoblja, a ista se osiguravaju 
putem, najčešće, međunarodnih projekata.  
  
Visokoškolska ustanova redovno vrši analizu akademskog osoblja baziranu na indikatorima: planovima 
realizacije nastave, podacima o broju, polu, starosti, stažu, zvanjima akademskog osoblja, omjeru broja stalno 
zaposlenih i spoljnih saradnika, omjeru broja nastavnik/student, analizi evaluacija nastavnika od strane 
studenata i sl.  
  
  
Kriterij 2.2.5.2 Visokoškolska ustanova priprema plan zapošljavanja i planiranje razvoja karijere, u skladu sa 
analizom koja se redovno provodi. 
  
Utvrđeno stanje  
Univerzitet osigurava kontinuitet akademskog napredovanja i razvoj vlastitog kadra kroz strateške inicijative 
koje uključuju stalne edukacije, seminare, te interne i eksterne programe usavršavanja. VŠI nema zaseban 
dokument koji regulira plan zapošljavanja izuzev nastale potrebe za istim i zakonskog okvira. Zaposlenicima se 
omogućuje usavršavanje u vidu znanstvenog rada inhouse radionica te radionica partnerske institucije 
University of Buckingham. Za isto ne postoji unaprijed determiniran dugoročni ili kratkoročni plan, niti stavka 
u financijskom planu, ali institucija podržava svaki vid usavršavanja na zahtjev zaposlenika/nastavnika.  
Komisija je iz razgovora s nastavnicima saznala da ustanova pruža različite oblike podrške zaposlenima tokom 
profesionalnog usavršavanja, uključujući finansijsku podršku za sudjelovanje na stručnim usavršavanjima i 
sufinanciranje putovanja na relevantne konferencije i radionice.   
Univerzitet namjenski troši sredstva eksternih finansijera projekata za usavršavanje nastavnog i nenastavnog 
osoblja.   
 
 
Kriterij 2.2.5.3 Visokoškolska ustanova primjenjuje pravične i transparentne procese i procedure kod 
zapošljavanja i unapređenja zaposlenih. Procedure su utvrđene unaprijed, javno su dostupne i usklađene su 
sa važećim zakonskim propisima. Članovi u sastavu komisije za izbor u zvanje akademskog osoblja su 
kompetentni u datoj naučnoj/umjetničkoj oblasti (poljima i granama) u kojoj kandidat traži izbor u zvanje.  

Utvrđeno stanje   
Univerzitet ima definiranu i usvojenu proceduru za izbor akademskog osoblja koja se temelji na  raspisivanju 
konkursa, poznatim kriterijima za izbor u naučno-nastavna i umjetničko-nastavna zvanja, rokovima, načinu 
evaluiranja naučnih i umjetničkih i nastavničkih dostignuća, sastavu komisije za izbor i žalbenim procedurama, 
koje su definirane formalnim aktima. Za osiguravanje pravične i transparentne procedura zapošljavanja, 
ustanova pridaje veliku važnost jasno definiranim kriterijima, kao i postupcima koji se provode u skladu s 
potrebama visokoškolske ustanove i njenim planom zapošljavanja.  
  
 
Kriterij 2.2.5.4 Visokoškolska ustanova pruža prilike za profesionalni razvoj svih svojih zaposlenih, te ih 
podstiče da te prilike iskoriste. 
  
Utvrđeno stanje  
Budući da se radi o privatnoj  visokoškolskoj ustanovi, selekcija osoblja kojem se pruža mogućnost za 
profesionalni razvoj temelji se na unaprijed utvrđenim kriterijima od strane Uprave iako se uglavnom radi o 
pozitivnoj praksi. Visokoškolska ustanova nudi različite oblike financijske podrške. Ova podrška omogućava 
zaposlenima da se uključe u međunarodne i domaće projekte, učestvuju u seminarima i radionicama, te 
razvijaju svoje naučne i nastavne kompetencije. VŠI pruža prilike za razvoj putem ostvarenih međunarodnih 
suradnja i znanstvenih i istraživačkih projekata u koje su nastavnici direktno uključeni. Informacijski kanal o 
dostupnim mogućnostima usavršavanja je email.  
Planiranje razvoja karijere i profesionalnog usavršavanja svakog zaposlenika radi se u skladu sa potrebama 
institucije, a usavršavanje i obuka omogućeni su kroz redovne programe obuke, mentorske podrške i pristup 
specijaliziranim edukacijama, što doprinosi daljem unapređenju kvaliteta nastave i istraživanja na instituciji.  
Plan zapošljavanja i angažmana spoljnih saradnika radi se na godišnjem nivou, a u skladu sa trenutnim brojem 
upisanih studenata i tendencija za naredni period koje se utvrđuju zajedno sa eksternim zainteresiranim 
stranama. Realizacija plana ovisi o dostupnosti kompetentnih kandidata na tržištu rada.    
  
 
Kriterij 2.2.5.5 Visokoškolska ustanova akademskom osoblju pruža adekvatne uslove za aktivan angažman u 
oblasti istraživačkog rada. 
  
Utvrđeno stanje  
Na VŠI vlada motivirajuće okruženje za naučno-istraživački rad. Uvjeti se kontinuirano unapređuju. Univerzitet, 
a posljedično i osoblje i studenti, učestvuju u brojnim međunarodnim istraživačkim projektima, zajedno sa 
ostalim univerzitetima iz regiona i Evrope. Također nastavno osoblje koristi javne pozive domaćih finansijera za 
dobivanje sredstava za realizaciju naučno-istraživačkih projekata. Visokoškolska ustanova pruža snažnu 
podršku istraživačkim aktivnostima i administrativnu podršku istraživačima. Akademsko osoblje ima dovoljno 
vremena za istraživački rad.  
Publicistika vlastitog nastavnog osoblja redovno se prezentira putem službenih kanala ustanove (web stranica, 
publikacije, konferencije) kako bi se osigurala vidljivost njihovih znanstvenih doprinosa.   
Univerzitet nema posebnu stavku u financijskom planu za naučno-istraživački rad. Finansiranje ili učešće u 
finansiranju naučno istraživačkih projekata Univerzitet odobrava na zahtjev pojedinca ili istraživačke grupe.  
  
Zaključak komisije o ocjeni ispunjenosti kriterija „Nastavno osoblje“: POTPUNO ISPUNJEN  

visokoškolska ustanova zapošljava dovoljan broj akademskog osoblja 
Potpuno 
ispunjen 

Potpuno 
ispunjen 

visokoškolska ustanova priprema plan zapošljavanja i planiranje razvoja karijere, u 
skladu sa analizom koja se redovno provodi 

Znatno 
ispunjen 

visokoškolska ustanova primjenjuje pravične i transparentne procese i procedure kod 
zapošljavanja i unapređenja zaposlenih. Procedure su utvrđene unaprijed, javno su 
dostupne i usklađene su sa važećim zakonskim propisima. Članovi u sastavu komisije 

Znatno 
ispunjen 

za izbor u zvanje akademskog osoblja su kompetentni u datoj naučnoj/umjetničkoj 
oblasti (poljima i granama) u kojoj kandidat traži izbor u zvanje 

visokoškolska ustanova pruža prilike za profesionalni razvoj svih svojih zaposlenih, te 
ih podstiče da te prilike iskoriste 

Potpuno 
ispunjen 

visokoškolska ustanova akademskom osoblju pruža adekvatne uslove za aktivan 
angažman u oblasti istraživačkog rada 

Potpuno 
ispunjen 

Tabela 12: Ocjena ispunjenosti kriterija „Nastavno osoblje“ 

 
Preporuke Komisije stručnjaka  

• Kreirati dugoročne planove zapošljavanja akademskog osoblja, pratiti realizaciju plana zapošljavanja i 
mijenjati ga u skladu sa novonastalim potrebama.   

• Kreirati dugoročne planove razvoja karijere.  

• Povećati broj nenastavnog osoblja s ciljem rasterećenja postojećeg.   

• Procedure zapošljavanja, kao i dokumentirane procese zapošljavanja učiniti javno dostupnim.   

• Na Web stranici Univerziteta objaviti zakonski okvir i interne pravilnike koji se primjenjuju u procesu 
promoviranja zaposlenih u toku razvoja njihove karijere.  
 

  
 

2.2.6 RESURSI ZA UČENJE I PODRŠKA STUDENTIMA  

  
Kriterij 2.2.6.1 Visokoškolska ustanova ima dovoljno resursa (učionice, laboratorije i laboratorijska oprema, 
računari, pojedinačni i grupni prostori za učenje, itd.) i uslova za kompletno osoblje i sve studente.  
 
Utvrđeno stanje  
Objekti Univerziteta SSST uključuju 40 učionica, 3 auditorija, 4 središnja unutarnja amfiteatra i 2 vanjska 
amfiteatra, knjižaru i prodavnicu poklona, biblioteku, IT centar, 4 kompjuterske laboratorije. U suterenu zgrade 
Univerziteta SSST se nalaze laboratorije Medicinskog fakulteta za izvođenje nastavnog procesa na studijskim 
programima medicine, stomatologije i farmacije.  
Tokom posjete instituciji utvrđeno je da institucija ima zavidnu prostornu infrastrukturu, laboratorijsku 
opremu, bibliotečke resurse, informacijsko komunikacijsku infrastrukturu, te prostore za timski rad i učenje. 
Sve navedeno je u službi kvalitetnog i komfornog nastavnog procesa za sve sudionike.   
Serverska infrastruktura koristi Microsoft server 2019 sa tehnologijom Server Hot Swap.  
Kampus je u potpunosti pokriven bežičnim sistemom Ruckus, što studentima, uposlenicima i gostima olakšava 
svakodnevne aktivnosti i omogućava nesmetanu komunikaciju. Univerzitetska komunikacijska mreža je 
povezana optičkim kablom (fiber optic backbone). Između spratova i učionica, sala za predavanja, auditorija i 
amfiteatara koristi se tehnologija CAT6 što omogućuje korisnicima brzinu od 10 Gbps.  
Svaki uposlenik Univerziteta ima službeni osobni računari sa neophodnim softverskim paketima, aplikacijama 
i alatima, pristupom internetu, štampačima i pristupom relevantnim naučnim bazama podataka. Radi 
osiguranja zaštite osobnih podataka i zaštite od malicioznog pristupa podacima svi korisnici koriste identificiran 
pristup hardverskoj infrastrukturi, informacionom sistemu i bazama podataka.   
 

Ukupna površina korisnog prostora 8345 m2 

Površina učionica 3850 m2 

Površina biblioteke 122 m2 

Površina laboratorijskog prostora 420 m2 

Površina prostora za potrebe rekreacije i ishrane studenata 960 m2 

Broj amfiteatara 6 

Broj auditorija 3 

Broj računarskih sala 6 

Broj računara u računarskim salama 81 

Broj tableta i laptopa 16 

Ukupan broj računara 146 

Ukupan broj bibliotetskih jedinica 20000 
Tabela 13: Resursi i infrastruktura kampusa 

 
Univerzitet SSST posjeduje sljedeće laboratorije koje koristi za realizaciju nastavnog procesa:  

• Laboratorija za medicinsku genetiku i medicinsku biologiju,  

• Laboratorija za medicinsku hemiju i biohemiju,  

• Laboratorija za medicinsku fiziku i biofiziku,  

• Laboratorija za fiziologiju čovjeka i imunologiju,  

• Laboratorija za anatomiju,  

• Laboratorija za mikrobiologiju, histologiju i embriologiju,  

• Simula-apoteka (studijski program Farmacija),  

• Klinička sala (studijski program Stomatologija),  

• Pretklinička sala (studijski program Stomatologija),  

• Laboratorija za dizajn igara, 

• Laboratorija za virtuelnu realnost,  

• Inovacijska laboratorija.  
 
Zaključno, Univerzitet posjeduje dostatne resurse za efikasnu izvedbu svih nastavnih planova i programa, kao i 
za naučno-istraživački rada. Evidentna je provedba kontinuiranog procesa održavanja i zanavljanje postojećih 
resursa, kao i nabavka novih u skladu sa potrebama i savremenim trendovima u svim naučnim oblastima koje 
se izučavaju na Univerzitetu.  
  
 
Kriterij 2.2.6.2 Visokoškolska ustanova ima biblioteku opremljenu adekvatnim brojem bibliotečkih resursa u 
štampanom i elektronskom obliku i odgovarajući prostor i opremu za korišćenje bibliotečkih usluga i za 
akademsko osoblje i za studente. 
  
Utvrđeno stanje  
U razgovoru sa studentima, menadžmentom i bibliotekarkom utvrđeno je da su studenti u prethodnim 
godinama, u cijeni školarine dobijali nastavni materijal (udžbenike u printanoj formi). U prošloj akademskoj 
godini je promijenjena prethodno navedena praksa. Od akademske 2024./25. godine radi se planska nabavka 
potrebnih udžbenika za biblioteku, te studenti posuđuju i/ili koristiti udžbenike/nastavne materijale u skladu 
sa njihovim potrebama. Najkasnije na kraju akademske godine studenti vraćaju posuđene udžbenike u 
biblioteku. Tokom intervjua studenti su istakli da u biblioteci je na raspolaganju uvijek dovoljan broj udžbenika.  
Promjena prakse je u skladu sa razvijenom ekološkoj svijesti na Univerzitetu, sa opredjeljenosti Univerziteta za 
aktivno učešće u procesu dekarbonizacije i sa težnjom za implementacijom što većeg broja “paper less” 
procesa.   
Studenti također imaju pristup određenom broju repozitorija elektronskih udžbenika i časopisa kroz saradnju 
sa “The Kuwaiti Society for Student Support”. Profesori i studenti mogu pristupiti tim resursima putem IP 
adresa kampusa, te sa drugih lokacija nakon što se dodaju kao korisnici putem Springer Nature 
administratorskog portala.   
  
U biblioteci je zaposlena bibliotekarka. Nova literatura se nabavlja u skladu sa potrebama, odnosno u skladu 
sa obaveznom literaturom navedenom u syllabusu svakog nastavnog predmeta i broja studenata upisanih u 
akademsku godinu.   

Tabela 14 sadrži podatke o trenutno dostupnim resursima biblioteke.  
 

Sadržaj Broj 

Knjige 173438 

Referentna djela 718 

Zbornici radova sa konferencija 26556 

Časopisi 3233 
Tabela 14: Resursi biblioteke 

 
Kriterij 2.2.6.3 Visokoškolska ustanova sistematski i djelotvorno planira, koristi i provjerava svoje resurse, u 
skladu sa strateškim planom. 
  
Utvrđeno stanje  
Tokom drugog dana posjete, Komisija je u pratnji domaćina obišla campus Univerziteta i uvjerila se u 
adekvatnost materijalno-tehničkih resursa kojima Univerzitet raspolaže. Univerzitet u skladu sa povratnim 
informacijama dobivenim od osoblja i studenata planira održavanje i zanavljanje opreme, a sve sa ciljem 
unapređenja efikasnosti i kvalitete rada. Iz razgovora sa studentima evidentno je da su zadovoljni dostupnim 
materijalno-tehničkim resursima i da ustanova radi na obogaćivanju i proširivanju istih.  
  
  
Kriterij 2.2.6.4 Visokoškolska ustanova zapošljava dovoljan broj administrativnog i pomoćnog osoblja.  
  
Utvrđeno stanje  
Univerzitet SSST ima 17 stalno zaposlenih na poslovima administracije i tehničke podrške osnovnim 
djelatnostima Univerziteta.   
Tokom posjete, promatranjem, pregledom dokumentacije i putem intervjua sa nastavnim osobljem i 
studentima, Komisija je stekla dojam da su svi dionici zadovoljni podrškom i uslugama administrativno-
tehničkog osoblja, te zaključila da administrativno-tehničko osoblje radi izuzetno kvalitetno. Komisija je također 
izvela zaključak da je administrativno-tehničko osoblje često preopterećeno i da obavlja raznorodne poslove, 
te osigurava podršku za redovan i nesmetan nastavni i naučnoistraživački proces .  
Nisu pronađeni dokazi o redovnoj evaluaciji administrativno-tehničkog osoblja, niti planovi njihovog 
usavršavanja, kao ni posebno izdvojen budžet za njihovo usavršavanje.   
Evidentan je prostor za napredak u segmentima gdje bi proširenje administrativnog osoblja moglo unaprijediti 
efikasnost i podršku svim procesima unutar ustanove. Univerzitet nema oformljen Ured za osiguranje kvalitete, 
niti zaposlenog koordinatora za osiguranje kvalitete.   
  
 
Kriterij 2.2.6.5 Visokoškolska ustanova ima adekvatne procedure i resurse za provođenje svoje strategije za 
međunarodne aspekte rada. 
  
Utvrđeno stanje  
Visokoškolska ustanova sistematski i djelotvorno planira, koristi i provjerava svoje resurse za međunarodne 
aspekte rada, iako nisu detaljno razrađeni u strategiji.  
Institucija ima procedure za provođenje svoje strategije što kroz međunarodne projekte, zatim svoju 
povezanost za Instituciju u Buckinghamu, kao i druge institucije, medicinske fakultete u drugim državama.  
Pravilnik o međunarodnoj mobilnosti Univerziteta SSST regulira mobilnost odlaznih i dolaznih studenata, 
nastavnog i nenastavnog osoblja. Pravilnik regulira priznavanje ECTS bodova i predmeta studentima, ali ne 
regulira priznavanje perioda mobilnosti nastavnicima.   
Sva nastava na VŠU, kao i nastavni materijali, su na engleskom jeziku, izuzev predmeta iz oblasti njemačkog 
jezika, gdje je nastava na njemačkom jeziku.  

VŠU ima potpisane brojne sporazume o saradnji sa drugim univerzitetima i institucijama unutar BiH i izvan nje, 
a poseban fokus je stavljen na dvostruku diplomu sa Univerzitetom Buckingham.  
Univerzitet SSST je višejezično i multikulturološko u kojem su zadovoljeni svi preduvjeti za odlazne i dolazne 
mobilnosti.   
  
Zaključak komisije o ocjeni ispunjenosti kriterija „Resursi za učenje i podrška studentima“: POTPUNO 
ISPUNJEN  

visokoškolska ustanova ima dovoljno resursa (učionice, laboratorije i laboratorijska 
oprema, računari, pojedinačni i grupni prostori za učenje, itd.) i uslova za kompletno 
osoblje i sve studente 

Potpuno 
ispunjen 

Potpuno 
ispunjen 

visokoškolska ustanova ima biblioteku opremljenu adekvatnim brojem bibliotečkih 
resursa u štampanom i elektronskom obliku i odgovarajući prostor i opremu za 
korišćenje bibliotečkih usluga i za akademsko osoblje i za studente 

Potpuno 
ispunjen 

visokoškolska ustanova sistematski i djelotvorno planira, koristi i provjerava svoje 
resurse, u skladu sa strateškim planom 

Znatno 
ispunjen 

visokoškolska ustanova zapošljava dovoljan broj administrativnog i pomoćnog osoblja 
Znatno 

ispunjen 

visokoškolska ustanova ima adekvatne procedure i resurse za provođenje svoje 
strategije za međunarodne aspekte rada 

Potpuno 
ispunjen 

Tabela 15: Ocjena ispunjenosti kriterija „Upravljanje informacijama“ 

  
Preporuke Komisije stručnjaka  

• Planirati zapošljavanje većeg broja administrativno-tehničkog osoblja.   

• Planirati i pratiti plan razvoja karijere administrativno-tehničkog osoblja.   

• Uspostaviti sistem redovne evaluacije administrativno-tehničkog osoblja.  

• U godišnji finansijski plan uvesti redovnu stavku za usavršavanje administrativnotehničkog osoblja.  

• Motivirati administrativno-tehničko osoblje za mobilnost putem programa razmjene.    

• U internom pravilniku za napredovanje uvrstiti priznavanje perioda provedenih na inostranim 
visokoškolskim institucijama u svrhu treninga ili učešća u nastavnom procesu.   

  
 
  

2.2.7 UPRAVLJANJE INFORMACIJAMA  

  
Kriterij 2.2.7.1  Visokoškolska ustanova koristi informacione sisteme u cilju prikupljanja, analiziranja i 
korištenja informacija radi djelotvornosti i unapređenja nastavnog procesa, istraživačkog rada/razvoja 
umjetnosti, doprinosa razvoju društva, upravljačkih i administrativnih djelatnosti. 
  
Utvrđeno stanje  
Univerzitet SSST posjeduje vlastiti, prilagođeni vlastitim potrebama SPACE informacioni sistem putem kojeg 
prikupljaju i pohranjuju podatke i informacije, koje naknadno analiziraju i koristi u svrhu unapređenja svojih 
aktivnosti, kako naučno-nastavnih, tako i administrativno-tehničkih.  
Za praćenje provođenja studijskog programa nadležna su naučno-nastavna vijeća  
Fakulteta, pri čemu se koriste, prije svega, izvještajima informacionog sistema (SPACE), te izvještaji koje 
podnese predmetni nastavnici na sjednicama naučno-nastavnog vijeća, a koji se tiču realizacije nastave, kao i 
drugim evaluacijskim dokumentima.  
Tokom posjete Komisiji su prezentirani funkcionalnosti SPACE sistema za nastavnika i studenta, gdje se Komisija 
uvjerila u način prikupljanja određenih informacija relevantnih za analizu i unapređenje nastavnog procesa, 

kao što su: prisustvo nastavi, preglednost ocjena, prolaznost studenata po predmetima, studijskim 
programima, anketiranje studenata i dr.  
Zaključno, Univerzitet efikasno upravlja podatkovnim i informacijskim resursima u svrhu unutarnjeg osiguranja 
i unapređenja kvaliteta.   
  
  
Kriterij 2.2.7.2 Visokoškolska ustanova redovno prikuplja i analizira podatke o napredovanju studenata kroz 
studije, stopi uspješnosti i napuštanja studija, omjeru studenata i nastavnog osoblja, itd. 
  
Utvrđeno stanje  
Univerzitet SSST je članom 165. Statuta definisao obavezu uspostavljanja i korištenja informacionog sistema za 
potrebe evidentiranja i praćenja ličnih podatka o studentima, kao i o njihovom napretku. Informacioni sistem 
je napravljen po mjeri korisnika, primjenom znanja uposlenika i studenata Univerziteta.   
U okviru SPACE-a predviđene su, između ostalog, funkcionalnosti: evidentiranje prisustva na nastavi, 
elektronska prijava ispita, elektronski izvještaji o postignutom akademskom uspjehu na kraju svakog semestra, 
kalendar planiranih događaja/aktivnosti u akademskoj godini, elektronsko praćenje akademskog progresa 
studenata i njihovog prisustva na nastav itd. Navedene podatke i izvještaje na osnovu prikupljenih podataka 
koriste nastavnici i nastavnik savjetnik u svrhu optimizacije napretka i uspjeha studenata.  
SPACE je specijalizirani informacioni sistem koji se koristi u svrhu pojednostavljenja i modernizacije procesa 
prikupljanja informacija i praćenja akademskog napretka studenata i akademskog osoblja. Dakle, SPACE 
omogućava studentima pregled vlastitih ocjena i prisustva na svim predavanjima u određenom semestru i 
predstavlja izuzetno važan instrument za profesore i savjetnike za praćenje uspjeha studenata kao i za 
pohranjivanje informacija o svakom studentu na Univerzitetu SSST.  Pored navedenih funkcionalnosti SPACE je 
dodatno obogaćen i brojnim popratnim funkcionalnostima kao što su vizualni prikaz podataka o akademskom 
uspjehu za svakog studenta, za svaki fakultet i nastavni plan i program, kao i za akademsku godinu i generaciju 
studenata i slično. Također je moguće grafički prikazati radne sate uposlenika, rezultate studentskih anketa za 
procjenu rada predavača i nastavnog procesa. SPACE se koristi i za generiranje izvještaja, potvrda i uvjerenja. 
Osim modula za studente, informacioni sistem implementira i modul za finansijsko poslovanje, modul za 
kadrovsku službu, te modul za biblioteku.   
  
 
Kriterij 2.2.7.3 Visokoškolska ustanova redovno prikuplja i analizira podatke o radu, starosnoj strukturi i 
kvalifikacijama akademskog osoblja, uključujući omjer vlastitog i gostujućeg osoblja.  
  
Utvrđeno stanje  
Visokoškolska ustanova koristi informacione sisteme u cilju prikupljanja, pohrane, analize i korištenja 
informacijskih resursa o akademskom osoblju. Navedeni podaci se koriste u svrhu djelotvornosti i unapređenja 
nastavnog procesa, kao i osiguranja neophodnih resursa za napredovanje akademskog osoblja. SPACE 
informacioni sistem osigurava mogućnosti analize i izvoza različitih skupova podataka o nastavnom osoblju i 
studentima.   
     
Zaključak komisije o ocjeni ispunjenosti kriterija „Upravljanje informacijama“: POTPUNO ISPUNJEN  

visokoškolska ustanova koristi informacione sisteme u cilju prikupljanja, 
analiziranja i korištenja informacija radi djelotvornosti i unapređenja nastavnog 
procesa, istraživačkog rada/razvoja umjetnosti, doprinosa razvoju društva, 
upravljačkih i administrativnih djelatnosti 

Potpuno 
ispunjen 

Potpuno 
ispunjen 

visokoškolska ustanova redovno prikuplja i analizira podatke o napredovanju 
studenata kroz studije, stopi uspješnosti i napuštanja studija, omjeru studenata i 
nastavnog osoblja, itd, 

Potpuno 
ispunjen 

visokoškolska ustanova redovno prikuplja i analizira podatke o radu, starosnoj 
strukturi i kvalifikacijama akademskog osoblja, uključujući omjer vlastitog i 
gostujućeg osoblja 

Potpuno 
ispunjen 

Tabela 16: Ocjena ispunjenosti kriterija „Upravljanje informacijama“ 

   
Preporuke Komisije stručnjaka  

• Kreirati elektronski repozitorij realiziranih naučno-istraživačkih projekata.  

• Omogućiti elektronsko evidentiranje postignuća nastavnog osoblja u svrhu praćenja razvoja karijere.   
  
 
 

2.2.8 INFORMISANJE JAVNOSTI   

Kriterij 2.2.8.1 Visokoškolska ustanova na svojoj internetskoj stranici objavljuje relevantne informacije o 
svojim aktivnostima, uključujući informacije o studijskim programima i zvanjima koje nudi, a koje su jasne, 
tačne, objektivne, aktuelne i lako dostupne. Informacije se objavljuju na jednom od službenih jezika u Bosni 
i Hercegovini i na engleskom jeziku.  
  
Utvrđeno stanje  
Institucija ima objavljene relevantne informacije na web stranici vezane za upis studenata na svaki od fakulteta, 
nastavne planove i programe, osnovne informacije o osoblju, očekivanja od studenata itd.   
Također, trenutnim studentima SSST-a dostupne su informacije o njihovim pravima i obavezama, kao i Student 
book of regulations.   
Za održavanje Web stranice zadužena je IT služba, a za pripremu sadržaja obavijesti PR i marketing ured.  
Osim stalnih sadržaja, putem Web stranice redovno se izvještava o događajima, projektima isl.    
Putem Web stranice dostupni su podaci o mogućim kanalima komunikacije sa Univerzitetom, kao i e-mail 
adrese svih uposlenih.   
Misija i vizija Univerziteta su objavljene samo u okviru Strategije, ali ne i na homepage ili u okviru osnovnih 
informacija o Univerzitetu.   
Životopisi akademskog osoblja nisu dostupni putem Web stranice.  
Popis projekata koje je realizirao i realizira Univerzitet nije dostupan, ali se redovno putem odjeljka “Novosti i 
događaji” javnost izvještava o napretku aktivnih projekata.  
Zaključno, studenti i druge zainteresirane strane mogu se kvalitetno informisati putem Web stranice 
Univerziteta, a za eventualne dodatne informacije dostupni su kontakt podaci za postavljanje upita.  
  
 
Kriterij 2.2.8.2 Visokoškolska ustanova na svojoj internetskoj stranici pruža informacije o djelatnostima u 
oblasti istraživačkog rada i informacije o radu svog akademskog osoblja (publikacije, projekti, konferencije, 
itd). 
  
Utvrđeno stanje  
Univerzitet se kvalitetno promoviše u javnosti budućim studentima na nekoliko načina: putem svoje web-
stranice, putem medija (tv-kuće), drugih web-portala, kao i putem dana otvorenih vrata za srednjoškolce.  
Također, putem prethodno navedenih medija prezentira i upoznaje širu javnost o naučno/umjetničko 
istraživačkom radu svojih uposlenika. Nastavni planovi i programi za sve studijske programe su dostupni putem 
Web stranice, kao i Pravila studiranja na sva tri ciklusa studija.   
Na Web stranici nisu objavljeni životopisi sa naučnim dostignućima nastavnog osoblja, kao ni popis realiziranih 
i u realizaciji naučno-istraživačkih projekata, niti njihovi rezultati.  Naučno-istraživački i stručni radovi nastavnog 
osoblja se prikupljaju u zbornike i objavljuju u odjelu e-žurnal od 2024. godine.  
Praćenje realizacije projekata sporadično je omogućeno zainteresiranim stranama putem odjeljka “Novosti i 
događaji”.  

Na Web stranici Univerziteta nalaze se svi relevantni podaci o organizacionoj strukturi, menadžmentu, kontakt 
podaci i zvanje akademskog osoblja i svim događajima i aktuelnostima u radu visokoškolske ustanove.   
Na Web stranici nije objavljena Politika kvaliteta.  
Web-stranica se redovno ažurira i svoje materijale nudi na bosanskom i engleskom jeziku.  
  
 
Kriterij 2.2.8.3 Visokoškolska ustanova osigurava sistematsku komunikaciju sa vanjskim zainteresovanim 
stranama. 
  
Utvrđeno stanje  
Komisija nije potvrdila postojanje sistematične komunikacije sa vanjskim zainteresiranim stranama, ali je 
evidentno da ta komunikacija postoji i da je važna za ustanovu. Komunikacija sa eksternim zainteresiranim 
stranama se uspostavlja po potrebi u vidu sastanaka sa privredom, praksom i alumni zajednicom.  
Uočena je snažna alumni zajednica nedovoljno eksploatisana zbog nepostojanja sistematične i strukturirane 
komunikacije.   
Informacije dostupne svim zainteresiranim stranama nalaze se na službenoj Web stranici Univerziteta, ali bi 
informacije usmjerene eksternim zainteresiranim stranama trebale biti češće ažurirane, budući da neke 
informacije ne kumuniciraju iako ih Univerzitet aktivno provodi. U cilju povećanja transparentnosti sve 
informacije objavljene na jednom od jezika BIH-a trebale bi biti istovjetne onim na engleskom jeziku.  
      
Zaključak komisije o ocjeni ispunjenosti kriterija „Informisanje javnosti“: ZNATNO ISPUNJEN  
 

visokoškolska ustanova na svojoj internetskoj stranici objavljuje relevantne 
informacije o svojim aktivnostima, uključujući informacije o studijskim programima 
i zvanjima koje nudi, a koje su jasne, tačne, objektivne, aktuelne i lako dostupne. 
Informacije se objavljuju na jednom od službenih jezika u Bosni i Hercegovini i na 
engleskom jeziku 

Znatno 
ispunjen 

Znatno 
ispunjen visokoškolska ustanova na svojoj internetskoj stranici pruža informacije o 

djelatnostima u oblasti istraživačkog rada i informacije o radu svog akademskog 
osoblja (publikacije, projekti, konferencije, itd), 

Znatno 
ispunjen 

visokoškolska ustanova osigurava sistematsku komunikaciju sa vanjskim 
zainteresovanim stranama 

Znatno 
ispunjen 

Tabela 17: Ocjena ispunjenosti kriterija „Informisanje javnosti“ 

   
Preporuke Komisije stručnjaka  

• Misiju i viziju Univerziteta objaviti u okviru osnovnih informacija o Univerzitetu.  

• Politiku kvaliteta objaviti na Web stranici.   

• Dopuniti podatke na Web stranici sa biografijama nastavnog osoblja.   

• Sve informacije, osim na engleskom jeziku, objaviti i na jednom od službenih jezika u Bosni i 
Hercegovini. 

• Objaviti podatke o realiziranim i projektima u fazi realizacije.  

• Silabuse svih nastavnih predmeta objaviti na Web stranici Univerziteta. 

• Potrebno sistematizirati i strukturirati komunikaciju sa vanjskim zainteresiranim stranama i alumni 
zajednicom.  

2.2.9 KONTINUIRANO PRAĆENJE I PERIODIČNA REVIZIJA PROGRAMA  

  
Kriterij 2.2.9.1  Visokoškolska ustanova redovno prati i dalje razvija svoje studijske programe, uz angažman 
zainteresovanih strana.  
    
Utvrđeno stanje  
Institucija je praktično u kontinuiranoj komunikaciji sa Alumni zajednicom, privredom i praksom, prati i 
periodično razvija studijske programe, ali to nije vidljivo kroz odluke o imenovanju komisija koje vode proces 
ravidiranja i razvoja studijskih programa. Komisija također nije pronašla dokaze o postojanju utvrđenih 
procedura komunikacije sa eksternim zainteresiranim stranama. Dokumentiranje komunikacije sa eksternim 
zaiteresiranim stranama bila je preporuka i prethodne Komisije stručnjaka, ali pomaci koji su napravljeni nisu 
dostatni. Revizija studijskih programa na visokoškolskoj ustanovi usmjerena je na kontinuirano poboljšanje, u 
skladu s novim naučnim i umjetničkim istraživanjima u disciplini. Također, proces revizije uzima u obzir potrebe 
okruženja za učenje, kvalitet pomoćnih službi i njihovu podršku u realizaciji studijskog programa. Revizija se 
provodi isključivo u suradnji s partnerskim Univerzitetom u Buckinghamu programe koji predviđaju dvojnu 
diplomu.  
Visokoškolska ustanova prikuplja povratne informacije od poslodavaca i drugih relevantnih organizacija, kako 
bi osigurala da studijski programi budu u skladu s potrebama tržišta i zahtjevima akademske zajednice.  
  
 
Kriterij 2.2.9.2 Visokoškolska ustanova ima definisane i usvojene procedure za redovno praćenje realizacije 
studijskih programa.  
  
Utvrđeno stanje  
Institucija redovno prati i analizira ankete studenata te osluškuje potrebe privrede i prakse. Predmetni 
nastavnici redovno rade djelomično revidiranje i obogaćivanje silabusa predmeta na kojima su angažirani, u 
skladu sa zakonom predviđenim procentom.  
  
 
Kriterij 2.2.9.3 Visokoškolska ustanova analizira na koji način su procedure prikupljanja informacija i 
preduzetih aktivnosti uticale na unapređenje studijskog programa.  
  
Utvrđeno stanje  
Budući da je riječ o privatnoj instituciji financijski i materijalni resursi potrebni za unapređenje studijskih 
programa osiguravaju se kroz budžetsko planiranje, internu podršku i pristup vanjskim izvorima finansiranja, 
kao što su grantovi i sponzorstva. Ovi resursi omogućavaju modernizaciju infrastrukture, unapređenje nastave 
i istraživačkih aktivnosti. Upisne kvote određuju se na temelju analiza potreba tržišta rada, interesa studenata 
i kapaciteta ustanove. Relevantne analize izrađuju akademski odbori i službe za planiranje u suradnji s 
menadžmentom. Ustanova se strateški opredjeljuje za manji broj studenata kako bi očuvala visoki standard 
kvalitete obrazovanja.  
Realizacija studijskih programa se prati putem vijeća fakulteta i SPACE programa.  
Upisnu politiku definira Senat na osnovu prijedloga koji dolaze sa nivoa vijeća fakulteta i na osnovu prikupljenih 
povratnih informacija od eksternih zainteresiranih strana.  
  
Zaključak komisije o ocjeni ispunjenosti kriterija „Kontinuirano praćenje i periodična revizija programa“: 
POTPUNO ISPUNJEN  
  

visokoškolska ustanova redovno prati i dalje razvija svoje studijske programe, 
uz angažman zainteresovanih strana 

Potpuno 
ispunjen 

Potpuno 
ispunjen 

visokoškolska ustanova ima definisane i usvojene procedure za redovno 
praćenje realizacije studijskih programa 

Potpuno 
ispunjen 

visokoškolska ustanova analizira na koji način su procedure prikupljanja 
informacija i preduzetih aktivnosti uticale na unapređenje studijskog program 

Potpuno 
ispunjen 

Tabela 18: Ocjena ispunjenosti kriterija „Kontinuirano praćenje i periodična revizija programa“ 

  
Preporuke Komisije stručnjaka  

• Internim pravilnicima uvesti obavezu učešća predstavnika privrede u proces samoevaluacije 
Univerziteta.   

• Internim pravilnicima uvesti obavezu učešća alumni zajednice u proces samoevaluacije Univerziteta.   

• Internim pravilnicima uvesti obavezu učešća predstavnika privrede u proces kreiranja novih i inoviranja 
i revidiranja postojećih nastanih planova i programa.  

• Internim pravilnicima uvesti obavezu učešća predstavnika alumni zajednice u proces kreiranja novih i 
inoviranja i revidiranja postojećih nastanih planova i programa.  

 
 
 

2.2.10 PERIODIČNO VANJSKO OSIGURANJE KVALITETA   

Visokoškolske ustanove trebaju periodično prolaziti postupak vanjskog osiguranja kvaliteta.  
  
Utvrđeno stanje  
Univerzitet u skladu sa zakonskim okvirom u Bosni i Hercegovini i Kantonu Sarajevo u zakonskim rokovima 
redovno realizira proces eksterne reakreditacije u kojem učestvuje Agencija za razvoj visokog obrazovanja i 
osiguranja kvalitete Bosne i Hercegovine, ali i redovnih postupaka eksterne evaluacije od strane Univerziteta u 
Buckinghamu za nastavne programe koji predviđaju dvojnu diplomu.  
 
Kontinuirano praćenje i periodična revizija programa „Periodično vanjsko osiguranje kvaliteta“: POTPUNO 
ISPUNJEN  
 

Visokoškolske ustanove trebaju periodično prolaziti postupak vanjskog osiguranja 
kvaliteta  

Potpuno 
ispunjen 

Tabela 19: Ocjena ispunjenosti kriterija „Periodično vanjsko osiguranje kvaliteta“ 

  
Preporuke Komisije stručnjaka  

• Nastaviti sa praksom eksterne evaluacije kroz godišnje ocjene koje provode eksterni evaluatori 
Univerziteta u Buckinghamu i evaluatori Agencije za osiguranje kvaliteta iz Velike Britanije.  

• Nastaviti sa praksom eksterne evaluacije u skladu sa preporukama Agencije za razvoj visoko 
obrazovanje i osiguranja kvalitete Bosne i Hercegovine.   

• Implementirati preporuke Komisije stručnjaka iz Izvještaja o eksternoj evaluaciji najkasnije do sljedeće 
reakreditacije.  

3. Mišljenje o ishodu akreditacije   
  
Komisija zaključuje da su Kriteriji za akreditaciju visokoškolskih ustanova u Bosni i Hercegovini na Univerzitetu 
SSST ispunjeni kako slijedi:   

Kriterij 1: Politika osiguranja kvalitete znatno ispunjen – ZNATNO ISPUNJEN;  
Kriterij 2: Izrada i odobravanje programa potpuno ispunjen – POTPUNO ISPUNJEN;   
Kriterij 3: Učenje, podučavanje i vrednovanje usmjereni na studenta potpuno ispunjen – POTPUNO 
ISPUNJEN;   
Kriterij 4: Upis i napredovanje studenata, priznavanje i certificiranje potpuno ispunjen – POTPUNO 
ISPUNJEN;  
Kriterij 5: Nastavno osoblje potpuno ispunjen – POTPUNO ISPUNJEN;   
Kriterij 6: Resursi za učenje i potpora studentima potpuno ispunjen – POTPUNO ISPUNJEN;   
Kriterij 7: Upravljanje informacijama potpuno ispunjen – POTPUNO ISPUNJEN;   
Kriterij 8: Informiranje javnosti znatno ispunjen – ZNATNO ISPUNJEN;   
Kriterij 9: Kontinuirano praćenje i periodična revizija programa potpuno ispunjen – POTPUNO 
ISPUNJEN;   
Kriterij 10: Periodično vanjsko osiguranje kvalitete potpuno ispunjen – POTPUNO ISPUNJEN.   

  
Na osnovu navedene ispunjenosti Kriterija za akreditaciju visokoškolskih ustanova u Bosni i Hercegovini, 
Komisija utvrđuje mišljenje da je djelovanje Univerziteta SSST u cjelini usklađeno s Kriterijima za akreditaciju 
visokoškolskih ustanova u Bosni i Hercegovini, te preporučuje Agenciji za razvoj visokog obrazovanja i 
osiguranje kvalitete Bosne i Hercegovine izdavanje Preporuke za akreditaciju Univerziteta SSST na period od 
pet godina, te Ministarstvu za obrazovanje, nauku i mlade Kantona Sarajevo izdavanje Rješenja o akreditaciji u 
skladu s preporukom Agencije.  

Prilog 1: Aneks 14 – Raspored aktivnosti posjete Univerzitetu Sarajevo 
School of Science and Technology (Univerzitet SSST) 
 

Prvi dan posjete 

Trajanje Učesnici intervjua Tema Lokacija 

9:00-10:00  
Sastanak sa menadžmentom 
visokoškolske ustanove (rektor, 
dekani, generalni sekretar) 

prof.dr. Vjekoslav Domljan (rektor); 
Akademik Ejup Ganić (osnivač i 
Predsjednik Upravnog odbora); doc.dr 
Emir Ganić (izvršni direktor); Emina Ganić 
(menadžerica akademskih aktivnosti); 

Dekanice: van.prof.dr Belma Ramić-Brkić, 
van.prof.dr Aida Hajdarpašć,  van-prof.dr  
Maja Savić- Bojamić, Dekan doc.dr Faruk 
Hadžić; 

Lejla Abdurahmanović, generalni sekretar 

 

VŠU 

10 min  Pauza 
Komisija stručnjaka & priprema za naredni 
sastanak VŠU 

10:10 – 
11:10 

Sastanak sa timom za 
samoevaluaciju 

Pitanja Komisije VŠU 

10 min Pauza 
Komisija stručnjaka i  priprema za naredni 
sastanak 

VSU 

11:20-
12:20 

Sastanak sa akademskim osobljem 

Prof.dr Enita Nakaš, doc.dr Senad 
Muhasilović, van.prof.dr Maja Banjin, 
van.prof.dr Dragan Totić, prof.dr Semira 
Galijašević, van.prof Lejla Pašić, prof.dr 
Lejla Panjeta, van.prof.dr Jasminka Hasić-
Telalović, van.prof.dr Mirna Udovičić, 
doc.dr Emir Hadžikadunić, van.prof.dr 
Nedim Čelebić, doc.dr Sanela Pašić, MSc. 
Lejla Čiva, viša asistentica; MSc. Selma 
Burović, viša asistentica; Bojan Mijatović, 
MA, viši asistent; 

VŠU 

12:20-13:20 
 

Radni ručak 
Komisija stručnjaka  

VŠU 

13:20-14:00 
Sastanak sa predstavnicima studenata 
prve i druge godine 

Naida Mustagrudić, Esma Kurtagić, Eldin 
Ramdedović,Faris Jamaković, Hana Ibrić, Emina 
Hambo, Layla Mulić, Kanita Šljivo; 

Lamija Imamović, Melissa Mehičić, Azra 
Dardagan, Adna Podbičanin, Ena Milković, Ali 
Hadžifejzović, Amina Kamarić,Mirza Imamović, 
Demir Mehić, Amina Baličevac; 

VŠU 

 

14:15-15:00 Sastanak sa predstavnicima studenata 
treće i četvrte 

 VŠU 

Drugi dan posjete 

 

9-10 

Sastanak sa administracijom (pravni i 
finasijski sektor), studentskom 
službom  i internacionalnim uredom 

 

Lejla Abdurahmanovć -  Pravna služba 

Nejra Jakubović - Finansijska služba 

Adisa Memišević - Studentska služba 

Edis Arifagić – Ured za istraživanje, 
administraciju projekata i međunarodnu 
saradnju 

Emina Vejsilović - PR i marketing ured 

VŠU 

10-11:30 

Obilazak fakulteta i akademskih 
jedinica 

 

 VŠU 

11:30-
12:30 

 Ručak, komisija stručnjaka  VŠU 

12:30-
13:30 

Razgovor sa predstavnicima alumnia i 
predstavnicima tržišta rada sa kojima 
je univerzitet povezan 

Alumni: Aida Hadžić, Džan Kukuljac, 
Nedim Maltez; 

Tržište rada: Adnan Smailbegović, Azra 
Sarić 

VŠU 

13:30-
14:30 

Komisija stručnjaka  samostalno i ili 
kontakt osoba s VŠU 

 VŠU 

14:30-
15:30 

Bibliotekari, IT i administrativno-
tehničko osoblje 

Aida Đikić, bibliotekarka; Rijad Smajović i 
Anes Gadžo – IT ured 

VŠU 

15:30-17 
Komisija stručnjaka  odvojeno, 
priprema za oralni izvještaj 

 VŠU 

    

17-17:45 
Oralni Izvještaj: 

Komisija stručnjaka   
 

  

VŠU 

 
 
 


